
Q ᑕᐃᒪᒎᖅ ᐅᑉᓗᒥ ᓯᑎᐱᕆ 10, 2003, ᐃᓐᒥᓂᒎᖅ ᐊᑎᓂ ᑕᐃᕕᑦ ᐱᐊᓕ, ᑕᐃᒪᓗ 
ᐅᖃᖃᑎᒋᓂᐊᒐ ᐲᑕ ᐊᐱᐊᓇ. ᑕᑉᓱᒪ, ᑰᒃᔪᐊᒥᑦ ᑕᒪᐅᖓ ᐅᖅᓱᖅᑑᒧᑦ 
ᓄᒃᑎᖅᐸᓕᐊᓂᖏᑕ ᒥᒃᓵᓄᑦ, ᐅᖃᖅᓂᐊᖅᑐᖓ ᐅᖅᓱᖅᑑᒧᑦ, ᓄᓇᕗᑦ. 

 
 ᑕᐃᒪᒎᖅ, ᓂᐱᓕᐅᓕᖅᓂᐊᓴᖅᓗᑕ, ᐊᐱᒋᓂᐊᓴᖅᓗᑎᑦᓗᓃᑦ, ᐊᐱᒋᔪᒪᕚᑎᑦ 

ᑕᐃᑉᑯᐊᑦ ᐊᑎᓕᐅᒐᓴᖁᑦ, ᐊᖏᖅᓯᒪᑦᔪᑏᑦ ᑐᑭᓯᒪᔭᒃᓴᐃᑦ? 
 
A ᐄ ᑐᑭᓯᔭᑦᑲ. 
 
Q ᑕᐃᒪᒎᖅ ᑕᑉᓱᒪ ᒥᒃᓵᓄᑦ, ᓄᒃᑎᖅᐸᓕᐊᓂᕆᔭᑉᓯ ᑰᒃᔪᐊᒥᑦ ᑕᓪᕗᖓ ᐅᖅᓱᖅᑑᒧᑦ 

ᒥᒃᓵᓄᑦ ᐅᖃᒪᓕᖅᓂᐊᓵᖅᓗᑕ ᓱᓇᒥᒃ ᑭᐅᑦᔪᑎᒋᔪᒪᖏᑕᖅᓂᒃ ᑭᐅᔭᕆᐊᖃᖏᑦᑐᑎᑦ. 
ᑕᐃᒪᓗ ᐃᓱᒪᖅᓱᖅᑐᑎᑦ ᖃᐅᔨᒪᔭᖅᓂᒃ ᐅᖃᒪᓂᐊᕋᕕᑦ, ᐅᓂᒍᒪᓕᕈᕕᑦ 
ᐅᓂᒃᓯᑦᓇᕿᐊᖃᖅᓂᐊᖅᖢᑎᑦ. ᑕᐃᒪᓗ ᓱᒥᒃ ᖁᔭᒋᑦᓇᖅ ᐅᖃᐅᓯᕆᔪᒪᖏᑕᖅᓂᒃ 
ᐅᖃᐅᓯᕆᔭᖃᖅᓂᐊᖏᑦᓇᒃᓂ ᓱᒥᒃᓗᓃᑦ ᑖᑉᑯᐊᑦ ᐊᖏᕈᑎᒋᔭᖁᑦ ᓇᓖᓂᒃ 
ᑐᑭᓯᙱᑦᑯᕕᑦ ᑐᑭᓯᒋᐊᖅᓯᓇᕆᐊᖃᖅᓂᐊᑦᑐᑎᑦ.  

 
A ᐄ 
  
Q ᑕᐃᒪᒎᖅ ᓯᕗᓕᖅᒥᒃ ᓂᐱᓕᐅᓕᖅᓂᐊᓵᖅᓗᓂᑎᑦ, ᑐᓴᖅᕕᒋᔪᒪᔮᑎᑦ ᐃᓅᓕᖅᕕᒃᐱᑦ 

ᐅᑉᓗᐊᓂᒃ, ᑕᑦᕿᐊᓂᒃ, ᐅᑭᐅᖓᓗ ᖃᐅᔨᒪᓂᕈᒃᓂ, ᓄᓇᑉᓗ ᐊᑎᐊ 
ᐃᓅᓕᖅᕕᒋᔭᕕᑦ ᑐᓴᐅᒪᓐᓂᒍᒃᓂ ᑕᐃᒪᓗ ᐊᖓᔪᖄᕕᑦ ᐊᑏᓂᒃ ᑐᓴᒍᒪᔪᖅ.  

A ᐄ, ᐄ 
 
 ᓇᐅᒃ ᐃᒻᓇ, ᑕᓪᕙ? ᓂᐱᓕᐅᓕᖅᖃ? ᐲᑕ ᐊᐱᐊᓇ ᐅᓇ ᐊᐱᖅᓱᖅᑕᐅᓇᓱᐊᖅᑐᖓ. 

ᐅᖅᓱᖅᑑᒥᐅᑕᐅᓕᖅᓯᒪᔪᖓ 1967-ᒥ. ᐃᖅᓂᐊᖑᓯᒪᑉᓗᖓ ᐅᓇ, ᑲᕙᒪᑦᑯᑦ 
ᖁᔭᒋᑦᓇᖅ ᐃᖅᓂᐊᖑᓕᖅᕕᒃᑐᐃᕙᒃᒪᑕ ᐃᓄᖕᓂᒃ ᐃᖅᓂᐊᖑᕕᒋᖏᑕᕋ 
ᖁᕕᐊᓱᒃᕕᐅᑉ ᐃᓚᖓ, ᐋᒐᓯᒥ ᐃᓅᓂᕋᖅᑕᐅᒐᓗᐊᖅᑐᖓ ᐊᖓᔪᖃᑉᓂᑦ. ᓄᔭᕿᖅᒥᒃ 
ᐋᐸᖃᖅᖢᖓ, ᓄᐊᒪᓐ ᖃᑉᓗᓈᑐᑦ ᐊᑎᐊ ᓄᔭᕿᖅ, ᐊᒫᒪᒐᓗ ᒫᕐᒍᕆᑦ ᖃᓄᕚᖅ, 
ᑕᓪᕙ ᑖᑉᑯᐊᒃ ᐊᖓᔪᖃᒃᑲ. 19 1948-49 ᖃᓂᖓᓂ ᐃᓅᓱᐃᖅᓯᒪᔪᒃ ᑕᒪᖅᒥᒃ, 
ᑕᐃᖓᓂ ᑰᓇᔪᒃᒥᒎᖅ ᐅᓇ ᐊᑎᓕᐅᒐᓗᐊᖅ ᖃᑉᓗᓈᑐᑦ ᖃᓄᑭᐊᖅ? ᐅᕙᓂ, 
ᐅᕙᓂᒪᕆᒃ ᓄᓇᖃᖅᐸᒃᑐᒍᑦ ᑰᑲᒥ ᓄᓇᖃᖅᐸᒃᑐᒍᑦ.   

 
Q ᖃᑉᓗᓈᑐᑦ ᐊᑎᐊᓂᒃ, ᕿᓂᒐᓗᐊᕋᒪ ᐅᓇ, ᓄᓇᖑᐊᖅ ᐊᑎᖅᑕᖃᖅᒥᒃᒪᑦ ᐅᓇ 

ᒥᑭᑦᕿᔭᐅᒐᓗᐊᖅ, ᑰᒐᐃ ᐊᑎᓕᖅᑐᖅᓯᒪᒃᒪᑦ ᐅᕙᓂ. ᓇᓕᒋᔭᒃᓵᐃᓂᒃ 
ᑎᒃᑯᐊᖅᑐᖅᐸᑦ, ᐅᕘᓇ ᓄᓇᖑᐊᒃᑯᑦ ᒥᑭᒃᑯᑦ, ᓇᓗᓇᐃᒐᓱᐊᒐᓗᐊᕋᑉᑯ ᐊᑦᖃ 
ᖃᑉᓗᓈᑎᑐᑦ.  

 
A ᐄ, ᐄ ᐅᓇ ᑕᐃᑦᑎᐊᓚᐃᑕᒐᓗᐊᕋ ᐃᐊᓪ... ᖃᓄᖅ ᑐᓴᖅᐸᒃᑕᒃᓴᒋᔭᑦ ᖃᑉᓗᓈᑐᑦ 

ᐅᖃᖅᑐᓂᒃ, ᖃᓄᖅ? 
 
Q ᐃᐊᓕᔅ ᕆᕗᕐ. 
 
A ᐄ, ᐄ,   
 
Q ᐃᔭ. ᑕᓪᕙ ᑕᐅᑐᒃᑲᑉᑯ ᑎᑎᕋᖅᑕᖁᑦ. 
  
Q ᑕᐃᒪᒎᖅ ᐅᑉᓗᒥ ᓴᑉᑕᐃᐸ 10, 2003, ᐃᓐᒥᓂᒍᖅ ᐊᑎᓂ ᑕᐃᕕᑦ ᐱᐊᓕ, ᑕᐃᒪᓗ 

ᐅᖃᖃᑎᒋᓂᐊᒐ ᐲᑕ ᐊᐱᐊᓇ. ᑕᑉᓱᒪ, ᑰᒃᔪᐊᒥᑦ ᑕᒪᐅᖓ ᐅᖅᓱᖅᑑᒧᑦ 
ᓄᒃᑎᖅᐸᓕᐊᓂᖏᑕ ᒥᒃᓵᓄᑦ, ᐅᖃᖅᓂᐊᖅᑐᒍᑦ ᐅᖅᓱᖅᑑᒧᑦ, ᓄᓇᕗᑦ. 

 
 ᑕᐃᒪᒎᖅ, ᓂᐱᓕᐅᓕᖅᓂᐊᓴᖅᓗᑕ, ᐊᐱᒋᓂᐊᓴᖅᓗᑎᑦᓗᓃᑦ, ᐊᐱᒋᔪᒪᕚᑎᑦ 

ᑕᐃᑉᑯᐊᑦ ᐊᑎᓕᐅᒐᓴᖁᑦ, ᐊᖏᖅᓯᒪᑦᔪᑏᑦ, ᑐᑭᓯᒪᔭᒃᓴᐃᑦ? 
 
A ᐄ, ᑐᑭᓯᔭᑦᑲ. 
 
Q ᑕᐃᒪᒎᖅ ᑕᑉᓱᒪ ᒥᒃᓵᓄᑦ, ᓄᒃᑎᖅᐸᓕᐊᓂᒋᔭᑉᓯ ᑰᒃᔪᐊᒥᑦ ᑕᓪᕗᖓ ᐅᖅᓱᖅᑑᒧᑦ 

ᒥᒃᓵᓄᑦ ᐅᖃᒪᓕᖅᓂᐊᓴᖅᓗᑕ ᓱᓇᒥᒃ ᑭᐅᑦᔪᑎᒋᔪᒪᖏᑕᖅᓂᒃ 
ᑭᐅᔮᖃᖅᓂᐊᖏᑦᑐᑎᑦ. ᑕᐃᒪᓗ, ᐃᓱᒪᖅᓱᖅᑐᑎᑦ, ᖃᐅᔨᒪᔭᖅᓂᒃ ᐅᖃᒪᓂᐊᒐᕕᑦ, 
ᐅᓂᒍᒪᓕᒍᕕᑦ ᐅᓂᒃᓯᓇᒋᐊᖃᖅᓂᐊᖅᖢᑎᑦ. ᑕᐃᒪᓗ, ᓱᒥᒃ ᖁᔭᒋᑦᓇᖅ 

ᐅᖃᐅᓯᕆᔪᒪᖏᑕᖅᓂᒃ ᐅᖃᐅᓯᕆᔮᖃᖅᓂᐊᖏᑦᓇᒃᓂ, ᓱᒥᒃᓗᓃᑦ ᑖᑉᑯᐊᑦ 
ᐊᖏᕈᑎᒋᔭᖁᑦ ᓇᓖᓂᒃ ᑐᑭᓯᖏᑦᓂᕈᕕᑦ ᑐᑭᓯᒋᐊᖅᓯᓇᕆᐊᖃᖅᓂᐊᖅᑐᖅ. 

 
A ᐄ. 
 
Q ᑕᐃᒪᒎᖅ, ᓯᕗᓕᖅᒥᒃ, ᓂᐱᓕᐅᖅᓂᐊᓴᖅᓗᓂᑎᑦ ᑐᓴᖅᕕᒋᔪᒪᔮᑎᑦ ᐃᓅᓕᖅᕕᒃᐱᑦ 

ᐅᑉᓗᐊᓂᒃ, ᑕᑦᕿᐊᓂᒃ, ᐅᑭᐅᖓᓗ ᖃᐅᔨᒪᓂᕈᒃᓂ, ᓄᓇᑉᓗ ᐊᑎᐊ 
ᐃᓅᓕᖅᕕᒋᔭᕕᑦ, ᑐᓴᐅᒪᓂᕈᒃᓂ, ᑕᐃᒪᓗ ᐊᖓᔪᖄᕕᑦ ᐊᑏᓂᒃ ᑐᓴᒍᒪᔪᖅ. 

 
A ᐄ, ᐄ. 
 
 ᓇᐅᒃ ᐃᒻᓇ, ᑕᓪᕙ? ᓂᐱᓕᐅᓕᖃ? ᐄ, ᐲᑕ ᐊᐱᐊᓇ ᐅᓇ 

ᐊᐱᖅᓱᖅᑕᐅᓇᓱᐊᖅᑐᖓ. ᐅᖅᓱᖅᑑᒥᐅᑕᐅᓕᖅᓯᒪᔪᖓ 1967-ᒥ. 
ᐃᖅᓂᐊᖑᓯᒪᑉᓗᖓ ᐅᓇ, ᑲᕙᒪᑦᑯᑦ ᖁᔭᒋᑦᓇᖅ ᐃᖅᓂᐊᖑᓕᖅᕕᒃᑐᐃᕙᒃᒪᑕ 
ᐃᓄᖕᓂᒃ. ᐃᖅᓂᐊᖑᕕᒋᖏᑕᕋ ᖁᕕᐊᓱᒃᕕᐅᑉ ᐃᓚᖓ, ᐋᒐᓯᒥ 
ᐃᓅᓂᕋᖅᑕᐅᒐᓗᐊᖅᑐᖓ ᐊᖓᔪᖄᑉᓂᑦ. ᓄᔭᕿᖅᒥᒃ ᐋᐸᖃᖅᓱᖓ, ᓄᐊᒪᓐ 
ᖃᑉᓗᓈᑐᑦ ᐊᑎᐊ ᓄᔭᖃᖅ, ᐊᒫᒪᒐᓗ ᒪᕐᒐᕐᕆᑦ ᖃᓄᕚᖅ, ᑕᓪᕙ ᑖᑉᑯᐊᒃ 
ᐊᖓᔪᖃᒃᑲ. 19... 1948-49 ᖃᓂᖓᓂ ᐃᓅᓱᐃᖅᓯᒪᔪᒃ ᑕᒪᖅᒥᒃ, ᑕᐃᖓᓂ 
ᑰᓇᔪᒃᒥᒍᖅ ᐅᓇ ᐊᑎᓕᐅᒐᓗᐊᖅ ᖃᑉᓗᓈᑐᑦ ᖃᓄᕿᐊᖅ? ᐅᕙᓂ, ᐅᕙᓂᒪᕆᒃ 
ᓄᓇᖃᖅᐸᒃᑐᒍᑦ ᑰᑲᒥ ᓄᓇᖃᖅᐸᒃᑐᒍᑦ ᑰᓇᔪᒃ. 

 
Q ᖃᑉᓗᓈᑐᑦ ᐊᑎᐊᓂᒃ, ᕿᓂᒐᓗᐊᕋᒪ ᐅᓇ, ᓄᓇᖑᐊᖅ ᐊᑎᖅᑕᖃᖅᒥᒃᒪᑦ ᐅᓇ 

ᒥᑭᑦᕿᔭᐅᒐᓗᐊᖅ, ᑰᒐᐃ ᐊᑎᓕᖅᑐᖅᓯᒪᒃᒪᑦ ᐅᕙᓂ. ᓇᓕᒋᔭᒃᓴᐃᓂᒃ 
ᑎᒃᑯᐊᖅᑐᖅᐸᑦ, ᐅᕘᓇ ᓄᓇᖑᐊᒃᑯᑦ ᒥᑭᔪᒃᑯᑦ, ᓇᓗᓇᐃᒐᓱᐊᕋᓗᐊᕋᑉᑯ ᐊᑦᖃ 
ᖃᑉᓗᓈᑎᑐᑦ.  

 
 
A ᐄ, ᐄ ᐅᓇ ᑕᐃᑦᑎᐊᓚᐃᑕᒐᓗᐊᕋ ᐃᐊᓪ... ᖃᓄᖅ ᑐᓴᖅᐸᒃᑕᒃᓴᕆᔭᑦ ᖃᑉᓗᓈᑐᑦ 

ᐅᖃᖅᑐᓂᒃ, ᖃᓄ? 
 
Q ᐃᐊᓕᔅ ᕆᕗᕐ. 
 
A ᐄ, ᐄ,  
 
Q ᐃᔭ, ᑕᓪᕙ ᑕᐅᑐᒃᑲᑉᑯ ᑎᑎᕋᖅᑕᖁᑦ. 
 
A ᐅᕙᓂ ᐃᖅᓂᐊᖑᓯᒪᑉᓗᖓ, ᑰᓇᔪᒃ ᑕᓪᕙ ᐊᑎᐊ ᑎᑎᕋᖅᑕᑖᑦ ᑕᑦᔭ, 1932-ᒥ 

ᐃᓅᓯᒪᔪᖓ. ᐄ, 1949-ᑭᐊᖅ ᐃᓚᖓᓂ ᐃᓅᓱᐃᖅᓯᒪᒃᒪᑕ ᕿᒪᒃᑕᕋ. ᑕᓴᒪᓂ 
ᖁᔭᒋᑦᓇᖅ ᓴᒪᓃᕋᓗᒃᓱᖓ, ᓴᒧᖓ ᑭᒃᓕᕙᒃᓱᖓ ᑕᓴᒪᓃᓱᐃᓚᐅᖅᑐᖓ. 

ᓄᓕᐊᖃᓕᕋᒪ ᑭᓯᐊᓂ ᑕᐃᑯᖓ ᐅᑎᑦᕿᒃᑲᒪ ᐅᕙᖓ, ᐅᕙᖓ. ᓯᑕᒪᓂᒃᓗ 
ᓄᑕᕋᖃᖅᕕᒋᑉᓗᒍ. ᓱᓕ ᑕᓪᕙᓃᑦᑐᑕ, ᐅᕙᒍᒃ ᓄᓕᐊᕋᓗᐊᕋᓗ, 
ᐄᓯᑕᕆᐊᖃᑕᐅᕋᖅᖢᓄᒃ ᐊᖓᔪᖃᑉᑎᖕᓂ, ᐅᑎᕋᑉᓄᒃ ᓇᓂᕇᔭᖅᓇᖅᓯᑦᑎᖅᖢᓄᒃ 
ᐃᖃᓗᐃᑦᓗ ᓄᖑᑦᓇᓱᐊᖅᖢᒋᑦ ᐃᖃᓗᒃᔪᐊᖑᒃᒪᑕ ᕿᖕᓂᐅᖕᒪᑕ ᕿᓐᒥᑦ 
ᓂᕿᒃᓴᐅᑕᐃ. ᑕᓪᕙᓃᑎᑦᓗᒍᒃ ᓱᓕ ᐅᒥᒃᓂᐊᓕᖅᒪᑦᖑᖅ ᑰᒃᔪᐊᖅ ᑐᓴᖅᑎᑕᐅᒐᑉᓄᒃ-
ᒐᒪ. ᐃᖃᓗᒃᑐᑦᑎᐊᓕᐊᕇᖅᑐᑦ ᐃᓚᐃ ᕿᓐᒥᑎᒍᑦ. ᑕᓪᕙ, ᑕᓪᕙᖓᑦ ᐊᐅᓛᒐᑉᓄᒃ 
ᑖᖅᓯᒍᐃᖅᑐᒪᕆᒃᑎᑦᓗᒍ ᐅᑯᐊᑦᑕᐅᖅ ᓴᑭᑦᑲ ᒪᓕᒋᐊᖃᖅᒥᒐᑉᑭᑦ, ᐅᕙᒍᒃ ᓱᓕ ᓇᐅᒃ, 
ᐅᕝᕙ ᑕᐃᑲᒃᖓᖅᖢᓄᒃ, ᑕᐃᑲᒃᖓᖅᖢᓄᒃ ᐊᖓᔪᖄᕆᔭᕗᒃ ᓴᑭᑦᑲ ᐅᕙᖓᖅᖢᓄᒃ 
ᒪᓕᒃᖢᒋᑦ ᑕᓴᒧᖓ-ᑕᓪᕗᖓ ᐅᑎᖃᕆᑉᓗᑕ, ᓴᒪᓂᒻᒪᕆᒃ ᓂᐅᕕᖅᕕᒐᓗᐊᕗᑦ 
ᐃᑦᑲᓗᐊᖅᒪᑦ? ᑰᒃᔪᐊᒥᒃ ᐊᑎᖃᖅᑐᖅ ᐅᕝᕙ ᓂᐅᕕᓪᕋᖑᒐᓗᐊᖅ, ᐃᓄᐊᖅᕕᐅᒃᒪᑦ 
ᓂᐅᕕᖅᕕᒃ ᐅᒥᒃᑕᐅᑉᓗᓂ ᐊᓯᐊᓄᑦ ᖃᓂᖓᓄᑦ ᑕᓴᒧᖓ, ᐅᕗᖓ ᐃᓗᐃᓕᒃᒧᑦ 
ᖃᓂᑦᑐᒧᑦ ᓄᑖᒥᒃ ᐃᒡᓗᓕᐅᖅᖢᑎᒃ ᓂᐅᕕᖅᕕᓕᐅᖅᒪᑕ ᐅᕝᕙ ᐊᑎᓕᒋᒑ ᐅᓇ 
ᐱᐊᕆ ᐊᐃᓚᓐ. ᐅᓇᓕ ᐊᑎᕆᒃᒪᒍ ᐆᒪ ᑰᒐᑉᓗ. 

 
Q ᓯᕕᑦᑐᖅᐸᓚᖅᓂᐊᓴᖅᑎᑦᓗᒍ, ᐃᑦᖃᐅᒪᓂᒋᔭᑦᑲ ᑖᑉᑯᐊᑦ ᖃᑉᓗᓈᑎᑑᑲᖃᖅᓚᑦᑲ? 

ᑕᐃᒪ ᐅᕙᑦᑎᐊᖅ ᓄᓕᐊᑦᓗ ᒫᓂ ᓇᓂᒋᐊᖅᑐᒐᑉᑎᒃ? 
 
A ᒫᓂ ᐃᓛ. 
 
Q ᒫᓂ? ᐄ. 
 
A ᐃᓕᓴᖅᑑᑎᖃᖅᐸᒃᑲᑉᑕ ᐃᓅᕕᒃᒥ. ᐸᓂᒐᓗᐊᕗᑦᓗ ᑕᐃᒻᓇ ᐊᖓᔪᒃᓰᑦᑐᖅ 

ᐅᖁᖅᑐᓐᓄᐊᑉ ᓄᓕᐊᕋᓗᐊᖓ, ᓯᒃᓯᐅᑉᓗ ᓄᓕᐊᖓ, ᓄᑳᓗ ᓰᑦᖁᖅᓗᒃ ᒫᓕ 
ᓯᐅᑎᓐᓄᐊᖅ ᐱᓗ, ᑲᕼᐅᑉ ᐅᓕᑲᑦᑕᐅᑉ ᐃᖅᓂᒐᓗᐊᖓ ᓄᐊᒪᓐ ᓇᓄᖅᓗᒃ 
ᐅᓕᑲᑦᑕᖅ, ᑖᑉᑯᐊᑦ ᐃᓕᓴᖅᐸᒃᒪᑕ ᔫᓐᒥ ᑭᓯᐊᓂ ᐅᑎᖅᐸᒃᒪᑕ. ᐅᑎᖅᒪᑕ ᑖᒻᓇ 
ᕿᒪᒪᕆᒋᐊᖅᑕᐃᓇᖅᓱᒍᓗ ᓴᒧᖓᐅᒐᑉ, ᓴᒧᖓ ᓱᒧᑦ ᐊᐅᓪᓚᕋᑉᑕ. ᓴᒧᖓ, 
ᐃᒻᒪᒃᑎᑐᐊᒍᑦ ᓴᒧᖓᖅᑑᒐᓗᐊᖅᑐᒍᑦ, ᐅᕙᒍᑦ ᓄᑲᖅᓯᐅᔪᑎᒍᑦ ᐊᑕᓂᐅᔪᖕᓇᖏᑦᓇᑉᑕ 
ᓯᑯᐃᖅᓰᕗᒍᑦ ᑕᓪᕙᓂ.  

 
Q ᐊᑎᖃᖅᐸ ᑖᒻᓇ? 
 
A ᑐᓪᕈᖅᑎᑦᑏᕕᒃᒥᒃ ᐊᑎᓕᒃ. ᖃᔭᒃᑯᑦ ᓴᒧᖓ ᐱᔭᕋᐃᒐᓱᐊᖅᑑᒐᓗᐊᖅᑐᒍᑦ ᑭᓯᐊᓂᒃ 

ᐱᖃᓗᔭᐃᑦᓇᐅᒃᒪᑦ ᐅᑉᓕᒪᖃᑦᑕᐃᓇᒐᑉᑕ ᐊᔪᖅᓇᖅᒪᑦ, ᖃᔭᒃᑯᑦ ᓯᕕᑐᔪᒥᒃ 
ᐊᐅᓚᖅᓂᖃᖏᑦᑐᒍᑦ. ᓴᒧᖓᑦᓄᐊᖅ ᓱᒧᑦ, ᓴᒧᖓᑦᓄᐊᖅ ᖃᔭᖅᑐᖅᓂᒋᔭᕗᑦ ᑕᓪᕙ.  

 
Q ᑖᒻᓇ ᖃᔭᖅᑐᖅᓂᕆᔭᖅᓯ ᑭᒃᓕᒋᔮ ᐊᑎᖃᕆᐊᖓᓂᒃ ᐃᑦᖃᐅᒪᕕᐅᒃ? 
 
A ᐅᓕᕝᔭᖅᓂᖅᑐᖅ. ᐄ, ᑕᓪᕙᓂ ᓯᑯᐃᓚᐃᖅᒪᑦ ᐱᖃᓗᔭᐃᓇᖢᒐᒥ, ᓴᒧᖓ 

ᐱᖃᓗᔭᐃᓇᖢᒃᒪᑦ. ᐊᖁᑕᐃᖅᑕᖅᓂᖅᒧᑦ ᒪᒐᖅᓇᖅᓗ, ᓯᒃᓯᒃᓗ ᖃᔭᒃᑯᑦ ᖃᐃᓕᖁᒍᑦ 

ᐊᓯᖃᕋᑕ. ᑭᑲᑦᓗ ᑭᑲᑦᓗ ᐅᑉᓛᑯᑦ ᑕᓪᕙᖓᑦ ᐊᐅᓚᕋᑉᑕ ᑳᒻ 2-ᒧᑦ ᑎᑭᑦᑐᑕᓗ 
ᑖᖅᓯᖏᑦᒪᑦ. ᐊᖃᒍᐃᓇᖅ ᓴᒧᖓᕆᐊᖅᑐᖅᑑᒐᓗᐊᖅᒥᔪᒍᑦ, ᑭᑲᕗᑦ ᐊᔪᖅ... 
ᐊᓯᒍᖅᒪᑕ ᐊᔪᓕᑲᐅᑎᒋᑦᑎᐊᖅᓱᑕ. ᐊᓯᖃᖏᒪᕆᒃᑲᑉᑕ ᐊᐃᑭᐅᒐᓗᐊᖅ ᑕᐃᒻᓇ 
ᓄᓗᒌᑉ ᐅᐃᒐᓗᐊᖓ ᐃᑲᔪᖅᑎᒋᑉᓗᒍ ᑭᓯᐊᓂ ᑕᓪᕗᖓ ᑭᑲᐃᓄᑦ 
ᐅᑎᕈᖕᓇᓕᑕᐃᓇᖅᓯᒪᔪᒍᑦ.  

 
Q ᒫᓂ ᑭᑲᐃᔭᕋᑉᓯ ᐅᖅᓱᖅᑑᓕᖏᒪᒋᒃᑐᓯ? 
 
A ᐅᖅᓱᖅᑑᓕᑦᑐᒍᑦ ᐅᒥᐊᖅᒥᒃ ᓇᓚᐅᑦᑎᓯᒪᓲᑕᒋᒐᑉᑕ ᓂᐊᖁᖅᓈᖅᔪᒃᒥ. 

ᓂᐊᖁᖅᓈᖅᔪᒃᓯᒪᖏᑕᕋᓗᐊᕋ, ᓂᐊᖁᖅᓇᖅᔫᓂᖅ. ᐅᕙᖓᑦ ᑳᒻ 2-ᒥᑦ ᐊᐃᑭᐅᒐᓘᑉ 
ᑭᑲᐃᓄᑦ ᐊᑐᖅᑎᑕᐅᓕᒐᑉᑕ ᑕᓪᕗᖓ ᐅᑎᖅᓱᑕ ᓯᑯᕙᓪᓕᖅᒪᑦ. ᑕᓪᕙᓂ 
ᓯᑯᑦᑏᒪᕆᒃᓱᑕ. ᓄᓇᐅᔭᒃᑯᑦ ᑭᓯᐊᓂ ᓴᒻᓇ ᐊᐅᓚᖅᓯᒪᒐᑉᑯ ᐅᕙᖓ 
ᓯᕗᓕᖅᐸᐅᒪᒋᒃᒪᑦ. ᑕᓪᕙ ᐅᖅᓱᖅᑑᓕᑦᑲᓗᐊᕋᑉᑕ ᐱᖓᓱᑉᓗᑕ 
ᐃᑲᔪᖅᑕᐅᖏᑦᑎᐊᒪᕆᒃᑐᒍᑦ. ᑕᐃᖓᓂ ᑰᒃᔪᐊᒥ ᐃᓐᓇᒃᓴᖅᕕᒃᒥᑦ ᕿᒪᒋᐊᕋᑉᑎᒍ 
ᖃᑉᓗᓈᖅᑕᖅ ᒥᑭᔪᓐᓄᐊᖢᒃ. ᒥᑭᔪᓐᓄᐊᖢᒃ ᓂᐅᕕᖅᕕᒃᓗ 
ᐱᔪᒪᒃᑲᓐᓂᖅᕕᒃᓴᐅᓱᐃᑲᐅᑎᒋᑉᓗᓂ, ᐃᓗᓖᑦᓗᓃᑦ ᐃᓚᐃ ᐊᐅᓚᐅᑎᔭᕆᖅᑕᐅᔪᑦ 
ᓂᐅᕕᐊᒃᓴᑦ. ᐊᖑᓂᐊᕈᑦᒧᑦᓗᓃᑦ ᐃᑲᔪᖅᑕᐅᓯᒪᖏᑦᐊᖅᑐᒍᑦ, ᖃᖅᔪᓄᑦ, ᑯᑉᔭᓄᑦ. 
ᐃᓅᓇᓱᐊᕈᑎᒃᓴᑉᑎᒃᓂᒃ ᐃᓱᒪᒋᔭᐅᖏᒪᕆᒃᓱᑕ ᓂᐅᕕᖅᕕᒃ 
ᐱᔪᒪᒃᑲᓐᓂᖅᕕᒃᓴᐅᓱᐃᑲᐅᑎᒋᔪᖅ. ᐅᓛᓯᓄᑦ ᑕᑲᓇᖓᑦ ᐃᖃᓗᒃᑐᑦᑎᐊᖅᒥᑦ 
ᐃᑲᔪᖅᑕᐅᓕᖅᑑᒐᓗᐊᖅᑐᒍᑦ ᐊᔪᖅᓴᖅᑐᖅᓯᐅᑦᒧᑦ, ᓇᐅᒃ ᓴᒪᖓᑦ ᐃᑲᔪᖅᑕᐅᓂᖅ 
ᐊᔪᖅᓇᑦᑎᐊᖅᑐᖅ. 

 
Q ᖃᑉᓗᓈᑐᑦ ᐅᖃᐅᓯᕆᑲᖃᖅᒥᓚᒍ ᐃᓚᖓ? 
 
A ᐄ ᑖᑉᑯᐊᑦ ᐅᖃᐅᓯᕆᑖᕋᑉᑭᑦ. ᐃᓅᒐᓗᐊᖅᑐᒍᑦ ᐃᓱᒪᒋᔨᖃᑰᕈᐃᖅᖢᑕᓗ 

ᑕᐃᒪᐃᑦᑑᓯᒪᔪᒍᑦ, ᐃᓕᓴᖅᑐᑦᓗ ᐅᕙᒍᑦᓗ ᐃᓄᒃᑎᒍᑦ 60... 2-ᖑᖁᖅᑐᒍᑦ ᖃᓄᑭᐊᖅ 
ᐃᓛ, 60 ᖃᓂᖓᓂ, 2, 62-ᒥᒃ... ᒍᑉᓗᑕ ᐃᓄᒋᐊᒃ... 62 ᐃᓄᒋᐊᒃᓂᕆᔭᖁᑦ 
ᖃᐃᓯᒪᒐᑉᑕ. ᖃᑉᓗᓇᖅᑕᒥᒃ ᐱᑕᖃᖏᑦᑐᖅ, ᐅᕙᓗᓃᑦ ᐃᑲᔫᑎᑕᖃᖏᑦᑐᖅ. 
ᑕᑦᕿᖅᓯᐅᑦᒧᑦ ᐊᑕᐅᓯᓄᐊᖅᒧᑦ ᐃᓕᖓᔪᒥᒃ ᑐᓂᔭᐅᒐᓗᐊᖅᑐᒍᑦ 
ᖃᑉᓗᓇᖅᑕᑦᓄᐊᖅᒥᒃ. ᑕᑦᕿᓂᒃ ᓯᕗᐊᓂ ᓂᐅᕕᖅᕕᒃᒧᑦ ᐃᑎᖅᓂᐊᖏᑦᑐᒍᑦ, ᓴᐃᕙᑦ 
ᑕᑦᕿᖅᓯᐅᑎᑦ ᓂᐅᕕᖅᕕᒃᒧᓐ ᐃᑎᖅᓯᒪᖏᑦᑐᒍᑦ. ᐃᑲᔪᖅᑕᐅᓕᖏᒃᓴᖅᓱᑕᓗ ᐅᑭᐅᖅ 
ᑭᓯᐊᑦ ᓇᓪᓕᖅᒪᑦ, ᑕᐃᒪ ᕋᐃ ᒧᕐᓱᕐ, ᐳᐃᒍᖅᑕᕆᒍᒃᓂᓗᑭᐊᖅ 
ᖃᐅᔨᖏᑕᕆᒍᒃᓂᓗᑭᐊᖅ. 

 
Q ᑕᐅᑐᓴᓐᓄᐊᖅᑕᕋ. 
 
A ᐄ? 
 
Q ᑕᐅᑐᓴᓐᓄᐊᖅᑕᕋ. 

A    ᕼᐄ,  ᐅᑭᐊᒃᓴᒃᑯᑦ ᑖᒻᓇ ᐊᑐᖅᑎᑦᓗᒍ ᓴᒧᖓᖅᓯᒪᒐᑉᖏᑕ ᓯᒃᓯᒃᓗ, ᒪᒐᖅᓇᖅᓗ. 

ᑖᒻᓇ ᑭᓯᐊᓂ ᑕᑦᕿᖅᓯᐅᑦ ᐊᑐᖅᑎᑦᓗᒍ ᖃᐃᑦᖁᒃᒪᖓ, ᓂᐅᕕᖅᕕᒃᒧᓐ ᑕᐃᑯᖓ. 
ᐊᑎᓕᐅᕆᐊᖃᖅᑐᖓᒎᖅ, ᐊᑎᓕᐅᕋᒪ ᐊᐱᕆᔪᖅ ᐊᑎᓕᐅᖅᑖᕋᒪ, 
“ᐅᖅᓱᖅᑑᖅᒥᐅᑕᖑᖅᑮᑦ?” 

 “ᐄ,” ᐊᖏᖅᑐᖓ, ᓱᓇᐅᕙ ᐃᑎᖅᓯᒪᕕᒃᓴᖅ ᐅᑭᐅᖅ ᓇᓪᒐᖅᑎᑦᓗᒍ ᑭᓯᐊᓂᒃ 
ᐅᖅᓱᖅᑑᒥ. ᐊᖕᒪᕈᑎᓕᑕᐃᓇᖁᖅᓱᖓ ᐅᑭᐅᖅ ᓇᓪᒐᖅᑎᑦᓗᒍ ᑭᓯᐊᓂ. 
ᐃᑲᔪᖅᑕᐅᔪᖕᓇᓕᖅᖢᑕ ᑲᕙᒪᑦᑯᑦᓂᑦᓗ, ᓱᓇᑦᑯᕋᓗᒃᓂᑦ ᐃᑲᔪᖅᑕᐅᔭᕋᓗᓕᑕᐃ... 
ᐃᑲᔪᖅᑕᐅᔪᖕᓇᓕᑕᐃᓇᖅᖢᑕ ᑕᐃᒪᐃᑦᑑᓯᒪᔪᒍᑦ ᐅᑭᐅᖅ ᓈᒪᓕᖃᖅᑎᑦᓗᒍ ᑭᓯᐊᓂ. 
ᐊᔪᖅᓴᐃᓇᖅᖢᑕ ᐅᕙᒍᑦ ᐃᑲᔪᖅᑕᐅᖏᑦᓚᒧᑦ ᐃᓐᓇᒃᓴᑯᑎᑉᑎᖕᓂᑦ 
ᐃᓐᓇᒃᓴᖅᓯᐅᑕᐃᓐᓄᑦ ᑭᓯᐊᓂᑦ ᐅᕙᒍᑦ ᐱᑉᑲᒐᐅᕙᒃᑐᒍᑦ ᐊᖓᔪᖃᑉᑎᖕᓂᒃ 
ᓴᑭᑉᑎᖕᓂᑦ. 

 
Q ᖃᑉᓗᓈᑑᑲᖃᖅᒥᓚᒍ? 
 
A ᐄ, ᐄ. 
 
Q ᑕᐃᒪ ᐅᖅᓱᖅᑑᓕᑦᓇᕕᑦ ᐅᑭᐅᖅ ᐊᑕᐅᓯᖅ ᓈᑦᑎᖅᖢᒍ ᐊᔪᖅᓴᖅᑐᖅᓯᐅᖏᑦᓇᑉᓯᑦ. 
 
A ᐄ, ᐃᓛ ᐄ. 
 
Q ᑕᐃᒪ ᐊᔪᖅᓴᖅᑐᖅᓯᐅᑕᐃᓇᕋᑉᓯ, ᑕᑉᓱᒪ ᐊᐅᓚᓂᕆᔭᑉᓯ ᐊᑯᓐᖓ ᐃᓱᒪᒋᔭᐅᑉᓗᓂ 

ᐊᔪᖅᓴᖅᑐᖅᓯᐅᕈᑎᒃᓯᓗᓐᓃᑦ ᐃᓚᔭᐅᕙ? 
 
A ᐃᓚᔭᐅᓯᒪᖏᑦᒪᑦ ᑕᓪᕙ ᑐᓴᖅᑕᐅᔪᒪᑦᔪᑎᒋᔭᕗᑦ ᑕᓴᒻᓇ. ᐃᓚᔭᐅᒪ... 

ᑐᓴᖅᑕᐅᔪᒪᑦᔪᑎᒋᔭᕗᑦ ᐅᑭᐅᖅᓗ ᐊᑕᐅᓯᖅ ᓈᒪᕆᒃᒪᑦ 
ᐊᔪᖅᓴᖅᑐᖅᓯᐅᕈᖕᓇᓕᑕᐃᓇᕋᑉᑕ ᐃᓚᔭᐅᓯᒪᖏᑦᑐᖅᓗᓃᑦ. ᑕᓪᕙ 
ᑐᓴᖅᑕᐅᔪᒪᑦᔪᑎᒋᔭᕗᑦ ᑕᓴᒻᓇ. ᐄ, ᐊᖓᔪᖄᒪᕆᐅᔪᒍᑦ ᑕᓪᓕᒪᐅᒐᑉᑕ ᑯᑉᓗᖁᑦᖁᑦ, 
ᓯᒃᓯᑦᑯᑦ. ᓯᒃᓯᑦᑯᑦᓂᒃ ᐃᒡᓗᒥᐅᑕᖃᐃᓇᖅᒪᑕ, ᐅᕙᒍᑦᓕ ᓯᓚᑦᓕᐅᔪᒍᑦ ᐅᓕᑲᑦᑕᑦᑯᑦᓗ, 
ᓴᓪᓗᖅᑕᓕᒃ ᑕᓪᕙ. ᐱᒡᓗ ᓲᕆᑉᓇ ᑕᓪᓕᒪᑦ. ᐄ, ᑕᐃᒪᐃᑦᑑᒃᒪᑦ 
ᐃᑲᔪᖅᑎᖃᖏᑦᑎᐊᒪᕆᒃᓯᒪᒐᑉᑕ ᐊᐅᔭᓕᒫᑦ ᐅᑭᐊᒃᓴᒧᑦ, ᓱᓕ ᐃᓚᔪᖅ ᐅᑭᐅᖅ 
ᓄᖑᑦᒥᔪᖅ ᐊᐅᔭᖅᓗ ᓄᖑᔪᖅ. ᐃᓕᓴᖅᑐᑦᓗᓃᑦ ᐅᑉᓗᒥ ᕿᒪᒃᑎᖁᔭᐅᖏᒪᕆᓕᖅᑐᑦ 
ᐃᓕᓴᖅᑑᑎᒐᓗᐊᕗᑦᓗᓃᑦ ᑲᒪᒋᔭᐅᖏᑦᑎᐊᖅᖢᑎᒃ, ᐅᕝᕙᓘᓐᓃᑦ 
ᖃᓄᕆᑦᑲᓗᐊᖅᒪᖔᑉᑕ ᐃᑦᖃᐅᒪᒋᔨᖃᕈᐃᖅᖢᑕ ᑕᐃᒪᐃᓕᐅᖅᓯᒪᒐᑉᑕ. ᑕᓴᒪ 
ᑐᓴᖅᑕᐅᔪᒪᑦᔪᑎᒋᔭᕗᖅ ᐃᒋᑕᐅᓯᒪᒪᕆᒃᑐᑐᑦ ᐃᓱᒪᒋᔨᖃᒍᐃᒪᕆᒃᑐᑐᑦ 
ᐃᓕᔭᐅᓯᒪᒐᑉᑕ. ᓄᖑᑦᓂᐊᖅᑑᒐᓗᐊᖅ ᐅᓇ ᐃᓱᒪᒋᑉᓗᒍ ᑕᓴᒪᓂ ᑕᑦᕿᖅᓯᐅᑦ 
ᐊᑕᐅᓯᓄᐊᖅᒧᑦ ᐃᓕᖓᔪᒥᒃ ᓂᕿᑕᖅᑎᑕᐅᓄᐊᕋᓗᐊᕋᑉᑕ. ᓱᓕ ᓯᑯᐃᖅᑎᑦᓇᒍ 
ᓄᖑᑦᑐᓐ. ᑕᓴᒧᖓ ᖃᐃᒐᑉ... ᖃᐃᓇᓱᐊᖅᖢᑕ ᓱᑕᖃᕈᐃᖅᑐᒍᑦ, ᓱᑕᖃᕈᐃᕋᑉᑕ 
ᐃᑦᖃᐅᒪᔪᒍᑦ, ᓄᑕᖅᑲᑦᓗ ᐊᒥᒐᐃᑦᒪᑕ, 62-ᓲᖅ ᐃᓄᐃᑦ, ᐃᓂᖅᓂᐅᒐᓗᐊᖅᑐᒍᑦ 

ᐃᓚᐃᑎᒍᑦ ᓄᑕᖃᑦ ᐱᓗᐊᖅᖢᒋᑦ ᖃᑉᓗᓇᖅᑕᒥᒃᓗᓃᑦ ᑕᒧᐊᒃᓴᖃᖏᑦᑐᖅ. 
ᐊᔪᓴᒻᒪᕆᑦᐊᖅᖢᑕ, ᐊᔪᖅᓴᖅᓯᓐᓇᖅᖢᑕ ᓯᑯᒥᒃᓗ ᐊᑉᖁᑕᐃᓪᓕᑕᐅᓯᒪᐃᓇᖅᖢᑕ 
ᑕᐃᒪᐃᑦᓇᑉᑕ. ᑕᓴᒪ ᐃᑲᔪᖅᑕᐅᔪᒪᑦᔪᑎᒋᔭᕗᑦ, ᖃᐃᑉᓗᑕᓗ ᖃᐅᔨᔭᐅᔪᒪᑉᓗᑕ 
ᑭᑲᐃᔭᖅᖢᑕ ᐊᐅᓚᕈᑕᐃᖅᖢᑕ ᑕᐃᒪᐃᑦᑑᓯᒪᓕᒐᑉᑕ. ᓱᓕ ᐸᐃᔪᑦ ᑕᓪᕙᓂ ᐃᓚᖏ. 
ᐃᓚᕝ... ᐃᓱᒫᓗᒋᔭᐅᒐᓗᐊᖅᖢᑕᓕ ᖃᓄᕆᖏᑦᓇᑉᑕ ᐅᕙᑉᑎᖕᓂᒃ ᐃᓱᒫᓗᖏᑦᑐᒍᑦ, 
ᐸᐃᔨᕗᑦ ᑭᓯᐊᓂᒃ ᐃᓱᒫᓗᒃᑐᑦ ᑕᐃᒪ ᓇᐅᓇᖏᑦᑎᐊᖅᖢᑎᒃ ᑕᐃᒪᐃᑦᑑᒃᒪᑕ. ᑕᓴᒪ 
ᑐᓴᒐᐅᒪᑦᔪᑎᒋᔪᒪᒐᑉᑎᒍ ᐃᒪᐃᑦᑐᒥᒃ, ᐅᕙᑦᑎᐊᖅ ᐊᐱᖁᑎᒋᔭᐃᑦ ᑖᒻᓇ 
ᐃᓱᒪᒋᖏᑕᖅ... ᐃᓱᒪᒋᖏᑦᑎᐊᕋᓗᐊᕋᑉᑎᒍ. ᓴᒪᓂ ᓴᒧᖓᕋᑉᑕ ᐅᑭᐅᖅ ᓇᖕᒪᑦ 
ᐊᔪᖅᓴᖅᓯᐅᕈᖕᓇᓕᑕᐃᓇᕋᓯ ᐃᓚᐅᔭᕚ? ᐊᐱᕆᒐᕕᑦ, ᐃᓚᔭᐅᓯᒪᖏᑦᑎᐊᖅᒪᑦ ᑕᓴᒪ 
ᑐᓴᖅᑕᐅᔪᒪᑦᔪᑎᒋᔭᕗᑦ ᑕᑦᕿᓂᒃ ᓴᐃᕙᓂᒃ ᓂᐅᕕᖅᕕᒃᒧᑦ ᐃᑎᖏᑦᑐᑕ ᑕᒪᑉᑕ. 

 
Q ᓯᕕᑦᑐᖅᓂᐊᓴᖅᑎᑦᓗᒍ ᖃᑉᓗᓈᑑᕋᓱᐊᖅᓂᐊᖅᒥᒐᑉᑯ? 
 
A ᐄ, ᐄ. 
 
Q ᑕᐃᒪᒎᖅ ᐃᑦᖃᐅᒪᕕᑦ ᖃᓄᖅ ᖃᖅᔪᖃᖅᑎᒋᔭᒃᓴᑉᓯᒃᓂᒃ ᑕᓪᕙᖓᑦ ᑖᒻᓇ ᓂᐅᕚᕕᐊ 

ᐅᒥᒃᒪᑦ ᑖᕗᖓ ᐅᖅᓱᖅᑑᑉ ᒥᒃᓵᓄᑦ ᐊᐅᓚᕆᐊᕋᑉᓯ ᖃᓄᖅ ᖃᖅᔪᖃᖅᑎᒋᔭᒃᓴᑉᓯᒃᓂᒃ 
ᐃᑦᖃᐅᒪᕕᑦ? 

 
A ᐃᑦᖃᐅᒪᒪᕆᖏᑕᑦᑲ ᑕᐃᑉᑯᐊᑦ ᖃᖅᔪᑦ ᓱᑕᐃᑦᑑᖏᑦᑑᒐᓗᐃᑦ ᑕᒪᖅᒥᒃ, ᐃᒃᓱᓕᐅᑦᓗ 

30-30, ᑐᐊᑎᑑᖅ, ᓵᑦᑲᖅ ᑕᓪᕙᐅᖕᒪᑕ. ᓱᑕᐃᑦᑑᖏᑦᑑᒐᓗᐃᑦ ᐃᒻᒪᖃᖅ ᑐᐊᑎᑑᖅ 
ᐊᒥᓪᕋᖅᓂᖅᐹᖑᒐᒥ ᓄᖑᖏᒃᓴᖅᓂᕈᔪᖅ. ᓴᒪᓂ ᓱᓕ ᓴᒧᖓᕋᑕ ᖃᖅᔪᐃᒍᑎᔪᖅ-
ᑎᐊᖅᑐᖓ ᓴᒻᓇ ᑐᒃᑐᖃᕋᓗᐊᖅᑎᑦᓗᒍ ᖃᖅᔪᐃᕈᑎᑦᑎᐊᖅᑐᖓ. ᐄ, 
ᓱᓇᖃᖏᑦᑲᓗᐊᖅᖢᑕ ᑕᓪᕙᓂ ᓯᑯᑦᑏᒪᕆᒃᑲᑉᑕ ᓇᑦᑎᖅᓄᑦᓗ ᑐᒃᑐᓄᑦᓗ ᑭᓯᐊᓂᒃ 
ᑲᒃᑕᐃᓕᒐᑉᑕ. ᑐᒃᑐᖃᑦᑎᐊᖁᒍᐃᖁᖅᒍᐃᖅᖢᓂᓗ ᓇᑦᑎᖅᓯᐅᖅᕕᒃᓴᐅᓱᐃᖅᖢᓂᓗ 
ᑕᒋᐅᖅ ᖃᖅᔪᐃᖅᓱᖓᓗ, ᓇᖏᐊᖅᓇᐃᖅᐸᓕᐊᓕᑕᐃᓇᖅᖢᓂᓗ ᑕᐃᒪᐃᑦᑑᓯᒪᖕᒪᑦ. 
ᓯᑯᒻᒪᕆᒃᒪᑦ ᑭᓯᐊᓂ ᓴᒧᖓᐅᔪᒍᑦ ᐅᕙᒍᑦ ᑯᑉᓗᖁᑦᑯᑦᓗ. 

 
Q ᓴᒧᖓᐅᔪᓯ ᓇᖏᐊᖅᓇᕈᐃᖅᒪᑦ? 
 
A ᐃᓛ ᓴᒪᖓᖅᑐᕆᒐᒪ, ᓴᒪᖓᖅᑐᕆᒐᒪ ᓴᒪᓂ, ᓴᒪᓃᑉᖃᓕᕋᑉᑕ. 

ᖃᐃᒋᐊᓕᑕᐃᓇᖅᑐᒍᑦ ᑯᑉᓗᖁᑦᑯᑦᓗ ᕿᓐᒥᒃᑯᑦ ᑭᓯᐊᓂ. ᖃᐅᔨᒪᖏᑦᓇᑉᑯ ᑕᓴᒻᓇ 
ᐃᖏᓪᕋᔮᖅ ᐃᒪᐃᓕᔪᐊᓘᓂᒐᑉᑕ ᐃᒻᒪᖃᒃ ᑳᒻ - 2-ᒧᑦ ᐃᓐᓂᐊᖅᑐᒍᑦ, ᓴᒻᓇ 
ᖃᐅᔨᒪᖏᑦᑎᐊᕋᑉᑯ ᐅᕘᓇᒐᓗᐊᖅᖢᑕ. ᑕᓪᕙᓂ ᐊᒥᓱᓂᒃ ᐃᓐᓇᑕ 
ᓴᒧᖓᒪᒋᓕᑕᐃᓇᖅᑐᒍᑦ. ᐊᖑᑕᒃᓴᒥᒃᓗ ᐱᖃᕋᑕ ᑕᐃᒪᐃᑦᑑᔪᒍᑦ, 
ᖃᑉᓗᓇᖅᑕᑦᓄᐊᒥᒃᓗᓃᑦ ᑕᒧᐊᔪᐃᑦᑑᑉᓗᑕ ᑕᐃᒪᐃᑦᑑᓯᒪᒐᑉᑕ. ᑭᓯᐊᓂ 
ᐃᓐᓇᒃᓴᖁᑎᕗᑦ ᓂᐅᕕᕈᖕᓇᖅᑎᑕᐅᒃᒪᑕ ᐃᓐᓇᒃᓴᖅᓯᐅᑎᖃᕋᒥᒃ ᖃᓗᓇ... 
ᖃᑉᓗᓇᖅᑕᖅᑐᕈᖕᓇᖅᓯᑕᐃᓇᖅᑐᒍᑦ. 

 



 8

Q ᐅᖅᓱᖅᑑᒥ? 
 
A ᐄ. ᑕᐃᒪᓗ ᐃᓱᒪᒋᖏᑕᕋᓗᐊᕋ ᑕᐃᑉᓱᒪᓂ ᓄᑕᖅᑲᑦ ᓄᑕᕋᖅᓯᐅᑎᖃᕋᓗᐊᖅᒪᑕ 6 

ᑖᓚ, ᓯᒃᓯ ᑖᓚᒥᒃ ᑕᑦᕿᓄᑦ. ᐱᖓᓱᓂᒃ, ᐱᖓᓱᓂᒃ, ᐱᖓᓱᓂᒃ ᓄᑕᕋᖃᖅᓱᑕ 
ᓴᒧᖓᕋᓗᐊᕋᑉᑕ. ᑕᐃᖓᓂ ᐅᑭᐅᑦ ᑕᒫᑦ, ᑕᑦᕿᑦ ᑕᒫᑦ ᓄᑕᕋᖅᓯᐅᑎᑕᖅᐸᒃᑐᒍᑦ 
ᓄᑕᖅᑲᒧᑦ ᐊᑕᐅᓯᖅᒧᓐ ᓯᒃᓯ ᑖᓚᐅᒐᓗᐊᖅᑎᑦᓗᒍ, ᖃᓄᑭᐊᖅ ᓴᐃᕙᓄ ᑕᑦᕿᓄᑦ 
ᐃᓱᒪᒋᖃᑦᑕᓕᕋᑉᑯ, ᓱᖕᒪᑦᑭᐊᖅ ᓄᑕᕋᖅᓯᐅᑦ ᑕᕿᓄᑦ ᓴᐃᕙᓄᑦ ᐱᖏᑕᖅᑯᑦ, 
ᓇᐅᓇᐃᖅᓇᖑᓗ. ᓄᑕᕋᖃᕋᑉᑕ ᐱᖓᓱᓂᒃ, 6-12-18 ᑕᑦᕿᒧᑦ ᐱᖓᓲᒐᒥᒃ. 18-
ᑖᓚᐅᒐᓗᐊᖅ ᑕᑦᕿᑦ ᓴᐃᕙᐅᒃᒪᑕ ᖃᓄᑭᐊᖅ ᐊᒃᑎᒋᒐᓗᐊᖅᒪᑦ, ᑎᑭᑦᑲᓗᐊᖅᒪᖓᑦᓗ 
ᖃᐅᔨᒪᙱᑦᑎᐊᖅᑕᕋ. ᑲᓇᖓᑦ ᐃᖃᓗᒃᑐᑦᑎᐊᖅᒥᑦ ᑲᒪᒋᔭᐅᒐᓗᐊᕋᑉᑕ ᐃᓛ. 

 
Q ᐅᓇ ᖃᑉᓗᓈᑑᑲᖃᖅᒥᓚᒍ? 
 
A ᐄ. ᐅᕙᖓ, ᐅᕙᖓ ᑭᓯᒥᐅᖏᑦᑐᒃᓴᐅᕗᖅᓗᓃᑦ ᑕᐃᑉᑯᐊ ᐃᖃᑎᒋᓯᒪᔭᕗᑦ 

ᓄᑕᕋᖃᖅᑐᑦ ᒪᒐᖅᓇᑦᑯᑦ, ᐅᓕᑲᑦᑕᑦᑯᑦ, ᓴᓪᓗᖅᑕᓕᑦᑯᑦ ᐅᕙᒍᑦ ᓄᑕᕋᖅᓯᐅᑎᒥᖕᓂᒃᓕ 
ᐱᓯᒪᒐᓗᐊᖃᑦᖃ ᑕᐃᑉᑯᐊᑦ ᐃᓱᒋᓕᖅᒥᔭᑦᑲ ᑖᒻᓇ ᐃᑦᖃᐅᒪᓕᕋᑉᑯ ᓄᑕᕋᖅᓯᐅᑎᕗᑦ 
ᑕᐃᑉᓱᒪᓂ ᓴᐃᕙᓄᑦ ᐱᖏᑦᖁᕋᑉᑎᒍ. ᓴᐃᕙᐃᓇᐅᖏᑦᑐᑦ ᐃᓛ ᐅᑭᐅᑦ... ᐅᑭᐅᓕᒫᖅ 
ᓈᑦᑎᕋᑉᑎᒍ ᐃᑲᔪᖅᑕᐅᓇᑕ ᓴᒪᓂ 12-ᓄᑦ ᐃᒻᒪᖃ, ᑕᐃᒪᐃᑦᑑᔪᒃᓴᐅᕗᒍᑦ. 
ᓄᑕᕋᖅᓯᐅᑎᑦ ᐅᒥᒃᓯᒪᔪᑦ ᐃᒻᒪᖃᖅ, ᐊᖕᓂᒍ... ᐊᖕᓂᐊᒐᖅᓯᒪᔫᔮᖅᑐᑦ 
ᐃᓱᒪᒋᖃᑦᑕᕋᑉᑭᑦ ᐃᒋᑕᐅᓯᒪᔪᒍᑦ ᐃᑲᔪᖅᑕᐅᔭᕆᐊᖃᖏᑦᑐᒍᑦ, ᓄᑕᕋᖅᓯᐅᑎᑦᓗᓃᑦ 
ᓴᒧᖓᖅᑕᐅᖏᑦᑐᑦ ᓯᕗᑉᑎᖕᓂ. ᐃᑲᔪᖅᑕᐅᓚᐃᖅᑐᒍᑦ ᐃᖃᓗᒃᑐᑦᑎᐊᒥᑦ ᑕᑲᓇᖓ, 
ᓄᑕᕋᖅᓯᐅᑎᑦᓗᓃᑦ ᓯᕗᑉᑎᖕᓂ ᓴᒧᖓᖅᑕᐅᖏᑦᑐᑦ. ᐊᔪᖅᓇᖅᑐᓚᕆᐅᒃᓯᒪᒃᒪᑦ 
ᑐᓴᖅᑕᐅᔪᒪᑦᔪᑎᒋᕙᖁᑦ ᑕᓴᒻᓇ ᑕᐃᑉᓱᒪᓂ.  ᐃᒫ ᐊᒃᑎᒋᔪᒥᒃ ᑐᒃᓯᖅᑐᐊᖃᖑᐊᖁᒍᑦ 
100,000-ᒥᒃ. ᐃᑉᐸᒃᓵᓂ ᐅᖃᓪᓚᐅᑎᒋᔭᒐ ᓴᑉᑯᐊ ᓱᓇᑦᑯᓐᓄᓐ ᕼᐋᒻᓚᑦᑯᓐᓄᓐ, 
ᐊᖑᓯᕿᔨᓄᓐ, ᓱᓇᑦᑯᓐᓄᓐ ᐃᓕᓴᖅᕕᓕᕆᔨᑦᑯᓐᓄᓐ ᐊᕕᒃᑐᖅᓂᐊᖅ ᑖᒻᓇ 
ᒪᓂᒃᑐᒃᓯᖅᑐᐊᖑᔪᖅ. ᑐᒃᓯᖅᑐᐊᖑᔪᖅ ᐃᓗᐃᑦᑑᑎᑦᓗᒍ ᑎᑭᑉᑲᒐᐅᕙᒃᒪᓐ, 
ᐊᕕᒃᑐᖅᑕᐅᓕᕋᒥ ᐅᕗᖓ, ᐅᕗᖓ, ᐅᕗᖓ, ᐅᕗᖓ ᖃᑉᓯᑖᓚᖑᖅᐸᑭᐊᖅ ᑖᒻᓇ 
ᐊᕕᒃᑐᖅᑕᐅᒐᒥ ᐃᓗᐃᑦᑑᑉᓗᓂ ᑎᑭᑦᖃᖅᖢᓂ, ᖃᑉᓯᑖᓚᖑᖅᑐᑭᐊᖅ. ᑕᐃᒫᑐᑦ 
ᐃᓱᒪᒋᑉᓗᒍ ᑕᐃᒻᓇ ᑐᒃᓯᖅᑐᖅᓯᒪᔭᕗᑦ ᐃᑉᐸᒃᓵᓂ ᐅᖃᓪᓚᐅᑎᒋᒐᓗᐊᕋᑉᑯ ᐅᕗᖓ, 
ᐅᕗᖓ. 

 
Q ᑕᐃᒪ ᑕᒃᓯᕙᖅᓂᐊᓴᖅᑎᑦᓗᒍ ᑕᒻᓇᑦᑕᐅᖅ ᖃᑉᓗᓈᑑᑲᖃᖅᒥᓚᒍ? 
 
A ᐄ, ᐄ. ᑖᒻᓇ ᐆᒃᑐᖅᓯᒪᒐᑉᑎᒍ ᐊᕕᒃᑕᒃᓴᕆᓂᐊᕋᑉᑎᒍ ᐃᓗᐃᑦᑑᓗᓂ ᑎᑭᑦᖁᑉᓗᒍ 

ᐅᖃᖅᓯᒪᒐᑉᑕ, ᑎᑭᑦᐸᑦ ᑭᓯᐊᓂ ᐅᕙᒍ... ᐅᕙᒍᑦ ᐃᓱᒪᑉᑎᒃᓂᒃ ᐊᕕᒃᑐᕆᐊᓴᕈᒪᑉᓗᒍ, 
ᑕᐃᒪᐃᑦ... ᑕᐃᒪᐃᑦᑐᒥᒃ ᓯᕗᓂᓕᒃᓯᒪᒐᑉᑎᒍ ᐱᒋᐊᖅᓂᑉᑎᖕᓂ. ᐅᓇ ᐃᒫᕝᒐᓗᒃ 
ᓂᐅᕕᖅᕕᐅᖏᑦᑐᒍᑦ, ᓴᓐᓇᕕᐅᖏᑦᑐᒍᑦ 100,000-ᒥᒃ ᑐᒃᓯᖅᑐᖅᓂᕆᔭᕗᑦ 
ᐱᑦᔪᑎᒋᓗᐊᖅᖢᒍ ᐅᕙᖓ ᓈᓚᒃᑕᐅᔪᒪᖏᑦᓇᒪ ᐃᑉᐸᒃᓵᓂ. ᐅᐱᖓᖅᓗᓃᑦ 
ᓈᓚᒋᐊᖅᑐᖅᓯᒪᔪᑦ, ᐱᐅᑉ ᒥᒧᒐᑦ ᓈᓚᒃᑕᐅᖁᑉᓗᑕ ᐅᖃᓪᓚᒃᓯᒪᒃᒪᑦ ᒥᒧᒐᓇ ᕙᓕ 

ᓈᒪᒋᒃᖏᑦᑲᓗᐊᕋᑉᑯ. 100,000-ᑖᒻᓇ ᖃᓄᒑᓗᒃ ᐊᑐᖅᓂᐊᒐᒥᐅᒃ ᑐᓴᖅᑕᐅᒍᒥ, 
ᑕᓪᕙᓂ ᐊᑯᓐᓇᑉᑎᒃᓂ ᐃᓱᐃᑦᑯᑕᒃᓴᒥᒃ ᓴᑦᕿᖅᑐᖃᓕᖁᓇᒍ 
ᓈᓚᒃᑕᐅᔪᒪᖏᑦᔪᑎᒋᒐᑉᑎᑦᑯ ᒪᕋᖅᓇᖅᓗ. ᓯᒃᓯᐅᑉ ᓈᓚᒐᐅᑦᑕᐃᓕ... 
ᓈᓚᒃᑕᐃᓕᖏᑕᕋᓗᐊᖓ ᑕᐃᒻᓇ, ᐃᓅᖕᒪᑦᖑᖅ. ᑭᓯᐊᓂ ᐃᖢᐃᑦᑯᑕᒃᓴᖃᓕᖁᓇᒍ, 
ᓈᓚᒃᑕᐅᔪᒪᓇᒐᓄᒃ ᒪᕋᖅᓇᖅᓗ ᐅᖃᐅᑎᒋᖃᑦᑕᖅᑕᖁᒃ. ᑕᐃᒪ ᑭᖑᓂᐊᒍᑦ 
ᑐᓴᐅᒪᔭᐅᓕᖅᓂᐊᖅᒪᑦ ᖃᑉᓗᓈᓂᑦᓗ ᓄᓇᓕᖕᓂᑦᓗ ᓇᒧᑐᐃᓇᖅ. ᐱᔭᕇᒍᑉᑯ-ᑎᒍ 
ᐃᒫᓕ ᐱᓇᓱᐊᕉᑕᕆᓂᑉᑎᖕᓂ ᓈᓚᒃᑕᐅᖃᑦᑕᖏᑦᓗᑕᐅᓃᑦ ᐃᓱᒪᒋᑉᓗᒍ ᑖᒻᓇ 
ᓈᓚᒃᑕᐅᔪᒪᖏᑦᐳᒍᑦ ᑕᓪᕙ. ᐃᑉᑯᐊ ᐱᔭᕇᖃᖓᑕ ᑭᓯᐊᓂ ᑐᓴᖅᓇᓕᑕᐃᓇᖅᐸᒃᒪᑕ, 
ᑕᓪᕙ ᓈᓚᒃᑕᐅᔪᒪᖏᑦᔪᑎᒃᐳᑦ. ᐱᔭᕇᖃᑕ ᑐᓴᒐᐅᓕᕈᒫᖅᒪᑦ ᑎᑎᕋᖅᓂᐊᕋᒥ-
ᑕᐅᓂᐊᕋᒥᒃ ᑐᓴᒐᒃᓴᖑᖅᓂᐊᕋᒥᒃ. 

 
Q ᖃᑉᓗᓈᑑᑲᖃᖅᒥᓚᒍ? 
 
A ᐄ. ᐅᑉᓗ ᐅᓇ, ᑕᑦᕿᓂᒃ ᓴᐃᕙᓂᒃ ᐊᑐᓯᒪᔭᕗᑦ ᑕᐃᒫᓕ ᐃᓱᒪᖃᖅᓂᐊᖅᓗᑕ 

ᐅᑉᓗᒥ, ᑕᑦᕿᖅᓯᐅᑎᑦ ᖃᑉᓯᑦᓄᐃᑦᓗᓃᑦ ᐅᕙ-ᐅᕙᓗᓃᑦ ᓯᑕᒪᑦ, ᐱᖓᓱᑦᓗᓃᑦ 
ᐃᓱᒪᒋᓗᒋᑦ ᐊᐅᓚᖅᓂᐊᕈᑉᑕ ᐃᒫᒑᓗᒃ ᑕᖁᐊᖅᓗᑕ ᐳᕙᒍᑦᓕ ᒥᒃᑲᓐᓄᐊᖅ. ᐄ, 
ᐅᕙᒍᑦ ᒪᓂᑉᑎᖕᓅᖏᑦᑑᒐᓗᐊᖅ ᑐᒃᓯᖅᑐᖅᓗᑕ, ᐅᕙᓗᓃᑦ 
ᐊᖑᓂᐊᕈᑎᖃᖅᐸᓪᓕᕈᒪᓗᑕ, ᑕᐃᒫᑐᑦ ᐱᓂᐊᕈᑉᑕ ᑕᑦᕿᓄᑦ ᐱᖓᓱᓄᑦᓗᓃᑦ 
ᑐᒃᓯᖅᑐᖅᓗᐊᕈᖕᓇᕋᑉᑕ, ᑕᑦᕿᓄᑦ ᐱᖓᓱᓄᑦᓗᓃᑦ ᖃᑉᓯᓄᑦ ᐊᐅᓚᖅᓯᒪᓂᐊᕈᑉᑕ 
ᓂᐅᕕᖅᕕᒃᒧᓐ ᐃᑎᖅᑕᐃᓕᓂᐊᖅᓗᑕ. ᐊᔪᖅᓴᕈᒪᓚᐃᑦᓇᑉᑕ ᐃᓄᐃᓇᐅᒐᓗᐃᑦᓗᓃᑦ 
ᐃᓚᖏ ᑕᐃᒪᐃᑦᑑᔪᖕᓇᓕᖅᑐᑦ ᐅᑭᐅᒧᑦ ᐊᑕᐅᓯᖅᒧᑦ 20,000 ᐊᕙᑖᓂ 
ᒪᓂᓕᐅᓕᕋᒥᒃ ᐃᓚᖏ. ᐅᓇ 100,000 ᐅᖃᐅᓯᕆᑉᓗᒍ ᐊᖏᔫᖏᑦᑐᖅ 
ᐊᖏᔫᔮᖅᑑᒐᓗᐊᖅ ᒥᑭᔪᑦᓄᐊᖢᒃ, ᐊᕕᒃᑐᕈᒥ ᐃᓄᖕᒧᑦ ᒥᑭᔪᑦᓄᐊᖅ. ᐊᕙᑖᓂ ᐅᑭᐅᑦ, 
ᑕᑦᕿᑦᓗ ᖃᑉᓯᓄᑦ ᑕᖁᐊᖅᓴᒍᒃᓇᓕᖅᑐᖅ ᐃᓄᒃ ᐊᑕᐅᓯᖅ. ᑕᓴᒪ ᓯᕕᑐᔪᖅ ᑕᒃᑰᒃ 
ᓴᒻᓇ, ᐅᕙᙶᕆᐊᖅᓯᒪᔪᒍᑦ ᐅᖅᓱᖅᑑᒧᑦ. ᑖᒻᓇ ᐊᑐᖅᑕᐅᓂᐊᕈᒥ ᐅᑉᓗᒥ 
ᒪᓂᓕᐅᖅᑐᑦ ᐃᓚᖓᓂ ᖃᓄᐊᓗᒃ ᑳᓯᓖᒥᒃᓗ ᑕᖁᐊᒥᒃᓗ ᐱᑕᖃᖅᓂᐊᖅᑐᖅ. 
ᑕᐃᑉᓱᒪᓂᐅᒃᐸᑦ ᐊᖓᐸᓇᓗᒃᒥᒃ ᑭᓯᐊᓂᒃ ᐱᔭᕆᐊᖃᖅᑐᖅ. 

 
Q ᑕᐃᒪ, ᑭᖑᓖᑦᑐᒥᒃ ᐅᖃᓪᓚᒃᑲᕕᑦ, ᑕᐃᒪ ᐅᑉᓗᒥᐅᔪᖅ ᓱᓕᐊᖅᓯᒪᓂᐅᕈᕕᑦ ᑕᑦᕿᓂᒃ 

ᐱᖓᓱᓂᒃᓗᓃᑦ ᐃᓚᖃᖅᑎᑦᓗᒍ ᓈᒪᒃᑐᑦᓗᐊᖅᒥᒃ ᓇᒃᓴᕈᒃᓇᖅᓃᑦ ᐅᖃᒪᒐᕕᑦ 
ᓱᓕᐊᖅᓂᐊᕈᕕᑦ, ᐃᓱᒪᒋᑉᓗᒋᑦ ᑕᐃᒪ ᑕᑦᕿᓂᒃ ᓴᐃᕙᓂᒃ ᐊᐅᓚᓂᖃᕋᕕᑦ 
ᐃᓱᒪᒋᔭᐅᓪᕈᖏᑦᓂᖅᑎᑦ, ᐳᐃᒍᒐᐅᓪᕈᖅᓂᖅᑎᑦ ᐅᕙᑦᑎᐊᖅ ᐅᖃᓪᓚᐅᑎᒋᒐᒃᑎᒃ 
ᑖᒻᓇ ᖃᑉᓗᓈᑐᑦᑐᓚᖤᑲᖃᖅᓂᐊᒐᑉᑯ. 

 
A ᐄ, ᐃᓛ, ᖃᓄᖅ ᓯᓚ? ᐄ, ᐅᓇ ᐅᖃᓪᓚᐅᑎᒋᒐᓗᐊᕋᑉᑯ ᐅᖃᓪᓚᐅᑎᒋᔭᒃᓴᕆᔭᐃᑦ, 

100-ᑖᓚ ᐃᓄᖕᓄᑦ ᑕᓪᓕᒪᓄᑦ ᐃᒡᓗᓄᑦ 20,000-ᓂᒃᓗ ᐊᑕᐅᓯᖅ ᐊᕕᒃᑐᕈᒥ 
ᐋᔨᒃᑮᖑᓂᐊᖅᒪᑦ. ᒪᕋᖅᓇᖅ ᑲᑎᒪᒋᐊᕋᑉᑕ ᐅᖃᓪᓚᒃᒪᓐ ᐱᔪᑎᒃᓴ... 
ᑎᒍᓯᑦᔪᑎᒃᓴᓐᓄᐊᒥᒃ ᑐᒃᓯᖅᑐᕋᑉᑕ ᑕᓪᕙ, ᐊᕕᒃᑐᖅᓂᐊᕋᓗᐊᖅᑐᖅ ᐅᓇ ᐃᓄᖕᒧᑦ 
ᐊᑕᐅᓯᖅᒧᓐ ᑐᕋᖓᖏᑦᒪᓐ. ᑕᓪᕙ ᐸᕕᒃᑐᕋᓗᐊᖅᓗᒍ ᑎᒍᓯᑦᔪᑎᒃᓴᓐᓅᓂᐊᖅᒪᓐ.  

 ᐄ, ᐅᓇ ᓂᐅᕕᖅᕕᒃᒥ ᑯᐊᐸᓂᓗ ᕿᑉᓕᖅᑐᓐᓄᐊᖅ ᓂᐅᕕᐊᖅᒧᓐ ᐴᒋᔭᖅ, 
100,000... 100-ᑖᓚᓗᓃᑦ ᓄᖑᑦᑕᓕᖅᒪᑦ ᑖᑉᓱᒧᖓᑦᓄᐊᖅ ᐅᑉᓗᒥ. ᐊᖏᔫᒐᓗᐊᖅ 
ᑖᒻᓇ ᑕᐅᑐᒃᑕᐅᓗᓂ ᐊᓯᑉᑎᖕᓂᑦ ᐊᖏᔫᖏᑦᒪᑦ. ᐄ, ᐅᓇ ᐃᒡᓗ ᐊᑕᐅᓯᖅ 
ᐃᓱᒪᒋᒐᑉᑎᒍ, ᓄᑕᖅᑲᕗᑦᓗ ᓄᑕᖅᑲᕗᑦ ᓄᑕᕋᐅᑎᑦᓗᒋᑦ, ᐃᓂᖅᓂᐅᓕᖅᒪᑕ 
ᓯᓚᓕᕆᓕᕋᑉᑎᒍᓗ ᐅᕗᖓ ᐃᒡᓗᒧᓐ ᐊᑕᐅᓯᖅᒧᓐ ᑐᕋᖅᑎᓯᒪᖏᑦᑐᖅ. 
ᐊᖏᖅᑕᐅᒍᑉᑕ ᑖᒻᓇ ᐊᕕᒃᑐᖅᐸᑦ, ᐊᕕᒃᑐᕈᑉᑎᒍ ᓄᑕᖃᕗᑦᑕᐅᖅ 
ᓱᓇᒥᐊᖅᑎᑦᑐᒪᓇᒋᑦ ᓯᓚᓕᕆᒐᓗᐊᖅᑕᕗᑦ ᑕᐃᒪᐃᑦᑑᕗᒍᑦ. ᐅᕙᒍᑦ ᐊᖓᔪᖄᖑᔪᒍᑦ 
ᑭᓯᒻᖓᖅᓂᐊᖏᑕᕗᑦ ᓄᑕᕋᕕᓂᑉᑎᖕᓄᑦᑕᐅᖅ ᐃᓚᖓ ᐱᓐᓄᐊᕈᒪᑉᓗᒍ 
ᑐᒃᓯᖅᑐᖅᓯᒪᕗᒍᑦ.  

 ᐄ, ᑖᒻᓇ ᐱᒍᑉᑎᒍ, ᐱᔪᖕᓇᕈᑉᑎᒍ ᐊᖏᖅᑕᐅᔪᖕᓇᕈᑉᑕ ᑖᑉᓱᒥᖓ 
ᑐᒃᓯᖅᑐᑦᕿᒃᓂᐊᖏᑦᓇᑉᑕ, ᐅᑭᐅᑦ ᑕᓪᓕ... ᑕᒪᓕᖁᑉᓗᒍ ᑐᒃᓯᖅᑐᖏᑦᓇᑉᑕ ᑖᒻᓇ. 
ᐊᑕᐅᓰᒐᓗᐊᖅᓗᒍ, ᐊᑕᐅᓰᒐᓗᐊᖅᓗᒍ ᐊᖏᖅᑕᐅᔪᖕᓇᖅᐸᑦ, ᐃᒫ 
ᐊᔪᖅᓴᖅᓂᑉᑎᖕᓂᒃ ᐃᓱᒪᕙᓚᕈᐃᖁᑉᓗᑕ.  

 ᐅᖃᓪᓚᒃᓂᐊᖅᑐᖅ? 
 
Q ᑕᐃᒪᒍᖅ, ᑖᕙᓂ ᑰᒃᔫᑉ ᖃᓂᖓᓂ ᓄᓇᖃᕉᑕᕆᑎᑦᓗᓯ ᑖᒻᓇᓗ ᓂᐅᕕᖅᕕᒃ 

ᐅᒥᒃᑕᐅᓂᐊᓴᓐᓄᐊᖅᑎᑦᓗᒍ ᑕᒫᓂ ᑖᑉᓱᒪ ᖃᓂᖓᓂ ᓂᐅᕕᕆᐊᖃᑦᑕᖅᑐᑦ 
ᐃᑭᒃᓕᕙᓕᖅᓯᒪᓪᕈᖃᓐᖑᖅ? ᑕᓪᕗᖓ ᓂᐅᕕᖅᕕᒃᒧᓐ ᓂᐅᕕᕆᐊᖃᑦᑕᖅᑐᕕᓃᑦ 
ᐃᑭᒃᓕᕙᓪᓕᖅᓯᒪᓂᖓ ᓇᓗᓇᐃᖅᓯᒪᓐᓇᖅᐸ? 

 
A ᐄ, ᐃᖃᓗᒃᑐᑦᑎᐊᒧᑦ ᐃᓚᖏ ᓄᓇᑕᖅᓯᒪᔪᑐᖃᐅᒃᒪᑕ, ᓂᐅᕕᕆᐊᖃᑦᑕᖅᑑᒐᓗᐃᑦ 

ᑕᓪᕙᓂ ᐃᑭᒃᓕᕙᓕᖅᓯᒪᔪᑦ. ᐃᑭᒃᓕᕙᓕᖅᓯᒪᒐᓗᐊᖅᑎᑦᓗᒋᑦ ᓂᐅᕕᐊᒃᓴᑦ 
ᓄᖑᑦᐸᒃᒪᑕ ᑕᓪᕙᓂ. ᓴᒪᓂ ᑎᕆᒐᓂᐊᖏᓐᓇᖅᒧᑦ ᑭᓯᐊᓂ ᒪᓂᒃᓯᐅᖅᑎᑦᓗᑕ, 
ᓄᑕᕋᓯᐅᑦᓗ ᐃᓐᓇᒃᓴᖅᓯᐅᑦᓗ ᐱᒋᐊᖅᓯᒪᔪᑐᖃᐅᒐᓗᐃᑦ. ᑖᑉᑯᐊᑦ ᐊᑐᕋᓗᐊᖅᑎᑦᓗᒋᑦ 
ᐅᕙᒍᑦ ᑎᕆᒐᓂᐊᒧᐃᓇᖅ ᑭᓯᐊᓂ ᐱᓇᓱᐊᖅᓯᒪᑎᑦᓗᑕ ᐊᒥᓱ... ᐊᒥᓲᔪᒍᑦ. ᐊᒥᓱᑉᓗᑕ 
ᑎᕆᒐᓂᐊᒧᑦ ᑭᓯᐊᓂ ᐱᓇᓱᐊᖅᖢᑕ, ᑕᓪᕙ ᐅᑉᓗᓄᑦ ᑕᑦᕿᓄᑦ ᓇᒻᒪᒃᓯᓐᓇᑉᔭᒃᖢᑕ, 
ᑎᕆᕋᓂᐊᖃᖏᑦᑕᕋᖓᑦ ᓱᓇᖃᖏᑦᑐᖅ. ᑕᐃᒪᐃᑦᑑᓂᖓᓄᑦ 
ᐊᔪᖅᓴᖅᑐᖅᓯᐅᓕᖅᑎᑕᐅᓇᓱᒋᑉᓗᒋᑦ ᐃᓱᒪᖃᑦᑕᖅᑕᕋ. ᖃᑉᓗᓈᖃᖏᑦᒪᑦᓗ 
ᓇᔪᖅᑕᕗᑦ ᑖᒻᓇ. 

 
Q ᑕᐃᒪᒎᖅ, ᑖᑉᓱᒪ ᓂᐅᕙᕕᐊ ᐅᒥᒃᓂᐊᓴᖅᑎᑦᓗᒍ, ᐅᒥᒃᕕᒃᓵ ᖃᒡᓕᑉᔭᓕᖅᑐᒃᓴᐅᒃᒪᑦ 

ᐅᒥᒃᓂᐊᖅᓂᒍᖅ ᑐᓴᖅᓯᑕᐅᒐᓗᐊᖅᐱᓯ? ᐃᓄᖃᕈᐃᖅᓂᐊᓕᖅᓂᖓᓂᒃ ᓯᕗᐊᒍᑦ 
ᑐᓴᖅᓯᑕᐅᒐᓗᐊᖅᐱᓯ? 

 
A ᐄ, 19-ᓱᓇᐅᑎᑦᓗᒍᑭᐊᖅ ᐅᒥᖃᔭᖅᓯᒪᔪᖅ ᓯᕗᓕᖅᐹᒥᒃ. ᐅᑭᐅᖅ ᓱᓇᐅᑎᑦᓗᒍᒃᒪᖓᑦ 

ᓇᐅᑦᑎᖅᑐᑉᔭᖏᑦᓇᑉᑯ, ᐃᓱᒪᒋᒃᖏᑦᓇᑉᑯ ᐅᒥᒃᓂᐊᓕᖃᕋᓗᐊᖅᒪᑦ. ᓂᖃᐃᑦᓚᒧᑦ 
ᑕᓴᒧᖓ ᕿᖓᐅᒃ ᓴᓂᒐᓄᑦ ᐃᓄᒃᑎᒍᑦ ᑎᖕᒥᐊᑯᑦ 
ᐊᒡᔭᖅᑐᒐᐅᓂᐊᖅᓯᒪᒐᓗᐊᖅᓯᒪᒐᑉᑕ.  

Q ᑕᐃᒪ ᐅᒥᖏᑦᐸ? 
 
A ᐄ, ᐅᒥᖏᑦᐳᖅ ᐊᒡᔭᖅᓂᐊᓕᖅᑑᒐᓗᐊᖅ ᒪᓴᒍᒃ... ᒪᓴᒃᐸᓚᖅᒪᓐᖑᖅ ᒪᓂᕋᖅ 

ᐊᒡᔭᖏᑦᔪᑎᖃᖅᓯᒪᔪᖅ. ᐅᒥᖃᔭᒪᕆᒃᑐᑦᖢᒐᓗᐊᖅᒪᑦ ᑲᑎᒪᑦᕿᒃᑲᒥᒃ ᑲᑎᒪᔭᑐᖅᓯᒪᔪᑦ, 
ᖃᔭᖅᓂᒃᓗ ᑕᓪᕗᖓ ᐅᒥᐊᑉᖑᖅ ᐊᒡᔭᒐᒃᓴᐃᓂᒃ ᕿᖓᐅᑉ ᖃᓂᖓᓄᑦ 
ᑲᑎᑦᑎᑦᖁᔭᐅᒐᑉᑕ ᖃᔭᕗᑦ ᑕᓪᕗᖓᖅᑎᖅᖢᑎᒍ, ᑎᖕᒥᐊᖅᒥᒃ ᑭᓯᐊᓂ 
ᐅᑕᕿᔭᖃᖅᑐᐊᖃᓕᕆᐊᖅᖢᑕ ᑕᐃᒪᐃᑦᑑᓯᒪᔫᒐᓗᐊᖅᑐᒍᑦ. ᒪᓴᓗᐊᖅᓂᖓᓄᑦᖑᖅ 
ᐊᒡᔭᖅᑐᕈᒪᓱᐃᖅᒪᑦ ᑎᖕᒥᐊᓕᒃ, ᑕᐃᒫ ᑐᓴᖅᓯᒪᔭᕋ. 1967-ᖑᖅᑎᑦᓗᒍ 
ᓂᕆᐅᒋᓱᐃᒪᕆᒃᑎᑦᓗᓂ ᐊᑕᐅᑦᑎᒃᑯᕌᓗᒃ ᐅᒥᒃᓯᒪᔪᖅ, ᐅᒥᒃᓯᔭᖅᑐᖅᑐᓂᒃᓗᓃᑦ 
ᖃᐅᔨᙱᑦᑐᖓ. ᐄ, ᐄᓯᑕᖅᓂᖅᓗ ᑯᓚᐃᓯᒪᕐᓂᖅᓗ ᐃᓄᐃᑦ ᑲᑎᑦᕕᑐᐊᕆᒐᒥᑦᔪᒃ 
ᑕᐃᑉᓱᒪᓂ, ᐊᑕᐅᑦᑎᒃᑯᑦ ᑰᒃᔪᐊᖅᒥᐅᑦ ᐅᒥᒃᑐᒥᒃ ᑐᓴᙱᑦᑐᑦ. ᑭᖑᓕᕆᒃᑕᕋᖅᖢᑎᒃ 
ᑭᓯᐊᓂ ᑐᓴᖅᑎᑕᐅᕙᓕᐊᓕᑕᐃᓇᖅᑐᑦ ᓂᐅᕕᖅᕕᒃ ᐅᓇᓐᒥᓇᕈᐃᖃᖅᑎᑦᓗᒍ. ᐄ 
ᐅᕙᒍᑦ ᐅᒥᒪᕆᒃᓂᖅᑎᑦᓗᒍ ᑖᕙᓂᓯᐅᖅᓯᒪᒐᑉᑕ ᑰᓇᔪᒃᒥ. ᓱᒧᖓᐅᔪᒪᓂᑉᑎᖕᓂᒃ 
ᑭᓯᐊᓂ ᒪᓕᒃᖢᑕ ᐊᐱᖅᓱᖅᓯᒪᒃᒪᑦ ᓂᐅᕕᖅᑎᒐᓗᐊᖓᑦ ᑕᐃᖓᓂ ᐅᑯᐊᒃ ᓲᖅ, 
ᐅᕙᒍᒃᓗ ᓴᓪᓗᖅᑕᓕᑦᑯᑦ, ᒪᒐᖅᓇᑦᑯᑦ ᐊᑕᓂᐅᖏᑦᓇᑉᑕ. ᑯᑉᓗᒍᖅᓗ ᐅᓪᓕᑲᑦᑕᖅᓗ 
ᐊᑕᓂᐅᒃᒪᓂᒃ, ᐊᖓᒋᒐᑉᑎᒍ ᐊᖓᔪᖃᕆᑉᓗᑎᒍ, ᓴᒧᖓᐅᔪᒪᓂᖓᓂᒃ ᐅᕙᒍᑦ 
ᐅᑉᓗᒥ ᒪᓕᒃᓯᒪᓯᓐᓇᖅᑐᒍᑦ ᑕᓴᒪᓂ. ᐄ ᑕᑲᑦᓇ ᐃᖃᓗᒃᑐᑦᑎᐊᒥᐅ ᐃᓚᒻᒪᕆᒐᓗᐊᑦᑲ 
ᐅᐸᒃᓯᕈᐃᖅᖢᒋᑦᓗ, ᓴᒪᓂᖅᒥᐅᑕᖑᕋᒪ ᓅᑦᓂᐊᕈᐃᖅᓱᖓᓗ, ᑕᐃᒪᐃᑦᑑᕗᖓ ᐅᑉᓗᒥ. 
ᐃᒪᐃᑦᑐᒃᑯᑦᓗ ᑕᐃᑉᑯᐊᒃ ᑭᕙᓕᖅᒥᐅᑦ ᕿᑭᖅᑖᓗᒃᒥᐅᑦ ᐊᐅᔪᐃᑦᑐᖅᒥᐅᑦᓗ ᑕᐃᒪ 
ᐃᓐᒥᒃᓂᒪᒋᒃᓕ ᐊᒡᔭᖅᓯᒪᖏᑦᑐᖅᐸᓗᒃᒪᑕ, ᐅᒥᐊᒃᑯᑦ ᐊᒡᔭᖅᑕᐅᓐᓂᖅᒥᖕᓂᒃ 
ᐅᖃᖅᐸᒃᒪᑕ, ᐃᑲᔪᖅᑕᐅᑉᓗᑎᒃᓕ ᐱᓯᒪᒃᒪᑕ. ᐅᕙᒍᑦ ᐃᑲᔪᖅᑕᐅᓂᖃᖏᑦᑎᐊᕋᑉᑕ 
ᖃᐃᑎᑦᓗᑕ. ᐄ, ᑖᕙᖓᓕᑕᐅᒐᑉᑕ, ᑕᓴᒪᓂ ᓂᕿᒧᑦ ᐊᖑᑎᒃᓴᒧᑦ 
ᐃᑲᔫᑎᒐᓗᐊᖅᑐᒍᑦ, ᐃᑲᔫᑎᒐᓗᐊᖅᑐᒍᑦ ᐊᓯᐊᓄᑦ ᐃᑲᔫᑎᖏᑦᑐᒍᑦ. ᑳᓯᓖᒥᒃᓗᓃᑦ 
ᐊᔪᖅᓴᑦᑎᐊᖅᖢᑕ ᑕᓴᒻᓇ ᐊᑐᖅᓯᒪᒐᑉᑎᒍ ᑐᒃᓯᖅᐸᓪᓛᕈᑎᒋᕙᕗᑦ. ᑕᓪᕙ 
ᑳᓯᓖᖅᑕᕈᖕᓇᖅᑐᒥᒃ ᑐᓂᔭᐅᓚᐃᑦᑐᒃᓴᐅᒐᑉᑕ ᐊᓯᐊᒍᑦ ᑖᑉᓱᒪ 100,000 
ᐃᓱᒪᒋᒃᖏᑦᑲᓗᐊᖅᒥᔭᕋ. ᕼᐄ, ᑐᒃᓯᖅᑐᖅᕕᒃ... ᑐᒃᓯᖅᑐᒃᑲᓐᓂᖅᕕᒃᓴᐅᓱᐃᒍᑕᕆᒃᒪᑦ, 
ᓯᖅᓗᐊᑦᓗᓃᑦ ᐃᓚᖏᑦ ᐃᑐᑉᑎᒐᐅᑕᖅᑎᑦᓗᒋᑦ ᑭᓯᐊᓂ ᖃᐃᒋᐊᖅ... ᐅᕙᖓᖅᖢᑕ 
ᐅᑎᓚᐃᖅᖢᖓ ᑕᓪᕗᖓ ᖃᐃᒋᐊᖅᖢᖓ ᐃᑐᑉᑎᒐᐅᑕᒻᒪᕆᒃᑐᓐᓃᑦ ᐃᓚᐃ ᓯᖅᓗᐊᑦ. 
ᓂᐅᕕᑉᓴᖅᓱᖑᓇᖏᑦᑐᑦ, ᑐᒃᓯᖅᑐᖅᓱᖑᓇᖏᑦᑐᑦ. 

 
Q ᑕᐃᒪᒎᖅ ᑭᖑᓖᑦᑐᒥᒃ ᑕᐃᑲᓂ ᐄᓯᑕᖅᑐᒃᓴᐅᒐᑉᓯ ᓂᐅᕙᕕᖃᕉᑕᕆᑎᑦᓗᒍ. ᑕᐃᒪᒎᖅ 

ᐄᓯᑕᖅᕕᒃᒥ ᐊᑕᐅᑦᑎᒨᖓᖅᓂᕈᑉᓯ, ᐄᓯᑕᕉᑕᕆᑎᑦᓗᒋᑦᖑᖅ ᓂᐅᕚᕕᒃ ᑖᒻᓇ 
ᐅᒥᒍᒪᖅᓂᖓᓂᒎᖅ ᑐᓴᖅᓇᕿᐊᖏᑦᑐᖅ? 

 
A ᑐᓴᖅᓇᕿᐊᖏᑦᑐᖅ ᐃᓛ. ᑐᓴᕆᐊᖅᓯᒪᖏᑕᖁᑦ, ᓱᓇᐅᕙ ᐊᔪᖅᓇᖅᓯᔭᕆᖅᑎᑦᓗᒍ 

ᑐᓴᖅᑎᑕᐅᔪᖓ. ᐸᔪᖅᓇᖅᓯᔭᕆᖅᓂᖅᑎᑦᓗᒍ ᑐᓴᓕᑕᐃᓇᖅᖢᒍ. ᐱᒃᑯᐊ 
ᐊᖓᔪᓐᖑᕋᓗᐊᑦᑲ ᕼᐊᐅᖓᑦᑯᑦ ᓂᐅᕕᖅᕕᖃᕈᐃᖅᒪᑦ ᕿᓐᒥᑎᒍᑦ ᑕᐅᓄᖓ 
ᐃᖃᓗᒃᑐᑦᑎᐊᓕᐊᕋᒥᒃ ᐊᑉᖁᓴᕋᒥᒃ, ᓂᐅᕕᖅᕕᒍᖅ ᐅᒥᒃᑐᖅ, ᓂᐅᕕᖅᕕᒍᖅ ᐅᒥᒃᑐᖅ. 

Q ᑕᐃᑯᖓ ᐃᖃᓗᒃᑐᑦᑎᐊᓕᐊᓕᖅᓱᑎᒃ ᐊᑉᖁᓴᖅᑐᑦ? 
 
A ᐄ, ᐄ ᐊᑉᖁᓴᕋᒥᑎᒍᑦ ᐃᖃᓗᒃᑐᑦᑎᐊᓕᐊᓕᖅᓱᑎᒃ. 
 
Q ᑕᐃᒪᒍᖅ ᐄᓯᑕᕉᑕᕆᑎᑦᓗᒋᑦ ᑕᑲᓇᓂ ᑕᐃᒻᓇ ᓂᐅᕕᖅᑎᐅᔪᖅ 

ᑕᓪᕙᓃᖃᑕᐅᒐᓗᐊᖅᐸ? 
 
A ᐄ. 
 
Q ᑕᐃᒪᒎᖅ ᖃᓄᕆᑦᖁᖏᑦᑑᒐᓗᐊᖅ ᐋᓂᐊᖅᓂᖃᖁᖏᑦᑐᓂᓗ ᐊᐅᓚᖅᓂᐊᕋᓱᒋᑉᓗᓂ 

ᐅᖃᓪᓚᒋᐊᖏᑦᑐᖅ? 
 
A ᐄ. ᖃᓄᕆᖏᑦᑎᐊᖅᑐᖅ. ᐅᒥᖃᔭᖃᕋᒥ ᓯᕗᓕᖅᒥᒃ 19-ᓱᓇᐅᑎᑦᓗᒍᑭᐊᖅ 60-

ᐃᓚᖓᓂᒃᓴᐅᔪ... 1960 ᐃᓚᖓᓂᒃᓴᐅᔫᒐᓗᐊᖅ ᐅᒥᖃᔭᖃᕋᓗᐊᖅᒪᑦ, ᐅᒥᓚᐃᑦᑐᕈᖅ 
ᑕᑦᔭ. ᐊᒡᔭᖅᑐᕆᐊᖓᓂᒍᖅ ᑎᖕᒥᐊᖅ ᒪᓴᒃᐸᓪᓚᖅᒪᑦ. ᖃᓄᕆᖏᑦᑐᖅ 
ᖃᓄᕆᓕᔪᖃᖏᑦᑐᖅ. ᖃᔭᒃᑯᑦ ᑭᓯᐊᓂ ᐊᒡᔭᖅᑕᕋᓗᐊᕗᑦ ᐅᑦᖁᑎᔭᕆᐊᖃᓕᖅᓯᒪᔭᕗᑦ 
ᓄᓇᑉᑎᖕᓄᑦ, ᓄᓇᒋᖃᑦᑕᕋᑉᑎᖕᓄᑦ. ᑕᓪᕙ, ᐊᐅᒃᑐᖅᐸᓪᓚᖅᒪᑦᖑᖅ ᒪᓂᕋᖅ 
ᐊᒡᔭᖅᑐᓚᐃᖅᑐᖅ ᑎᖕᒥᐊᖅ, ᐅᑭᐅᓂᒍᖅ ᖃᑉᓯᓂᒃ ᓇᐅᓇᐃᖅᓯᖃᖅᓗᒍ ᐅᒥᒃᓂᐊᖅ. 
ᐅᒥᒃᓂᐊᖅᒪᑦ ᑕᓪᕙ, ᐃᒻᒪᖃ ᑕᐃᖓᓂᐅᖏᑦᑐᖅ ᑲᑎᒻᒪᑕᐅᕙᒃᑲᒥ ᐅᒥᒍᒪᖅᓂᖓ, 
ᐅᒥᒌᒪᕆᒃᖢᒍ ᑐᓴᓕᑕᐃᓇᖅᑕᕋ.  

 
Q ᑕᐃᒪᒎᖅ, ᓯᕗᓕᖅᒥᒃ ᐅᒥᖃᔭᕋᓗᐊᖅᒪᑦ ᑖᒻᓇ ᓂᐅᕕᖅᑎᐅᔫᒐᓗᐊᖅ ᑕᓪᕙᓂ 

ᐅᒥᒃᒪᑦ ᓱᓕ ᓂᐅᕕᖅᑎᐅᒐᓗᐊᖅᐸ, ᐊᓯᐊᓂᒃᓗᓃᑦ ᓂᐅᕕᖅᑎᖃᓕᖃᖅᖢᓂ 
ᐅᒥᒃᑑᒍᓂ? 

 
A ᐊᓯᐊᓂᒃ ᓯᕗᐊᓂ ᐅᒥᖃᔭᕈᑖᓂ ᓂᐅᕕᖅᑎᖃᖅᑑᒐᓗᐊᖅ, ᑖᒻᓇ ᑕᓪᕙᓃᑦᓂᒃᓴᒥᓂᒃ 

ᐅᑭᐅᓂᒃ ᖃᑉᓯᓂᒃ ᐃᓕᔭᐅᓯᒪᒃᒥᒐᒥ, ᓈᒪᒃᓯᒃᒪᑕ ᐅᑭᐅᑦ ᑕᓪᕙᓃᑦᓂᐊᖅᓂᖓᓂ 
ᑭᖑᕝᕕᖅᑎᖃᓕᖅᑎᑦᓗᒍ ᐅᒥᒃᑐᖅ. 

 
Q ᐄ. 
 
A ᐅᒥᒪᕆᒃᑐᖅ. 
 
Q ᓇᓖᑕᒍᖅ ᐊᑦᕿᑦᓂᒃ ᐃᑦᖃᐅᒪᕕᑦ ᑖᑉᑯᐊᑦ ᓂᐅᕕᖅᑎᕕᓃᑦ? 
 
A ᐊᑏᓂᒃ ᐃᑦᖃᐅᒪᖏᑦᑐᖓ ᖃᐅᐋ... ᑕᐃᔭᐅᖃᑦᑕᖏᑦᒪᑕᓗᓃᑦ ᐃᓛᓂ. 

Q ᑕᐃᒪᒎᖅ ᑕᓪᕙᖓᑦ ᑰᒃᔪᐊᒥᑦ ᑕᐃᑯᖓ ᐅᖅᓱᖅᑑᒧᑦ ᐊᐅᓚᓂᕆᔭᑉᓯ 
ᐊᑐᖅᑕᕕᓂᕆᔭᑉᓯ ᒥᒃᓵᓄᑦ ᐅᖃᐅᓯᒃᓴᖃᖅᐸᓕ... ᐅᖃᐅᓯᒃᓴᖃᖅᐸᓪᓕᖅᓂᕈᕕᑦᖑᖅ 
ᐅᖃᓪᓚᒃᓯᓐᓇᕿᐊᓕᐅᒐᓗᐊᖅ ᐊᐅᓚᓲᑕᕆᑎᑦᓗᓯ ᑕᒫᓂ ᐊᑐᖅᑕᕕᓂᖅᓂᒃ. 

 
A ᐄ, ᐅᖃᒪᒐᓗᐊᕋᒪ ᐅᕙᑦᑎᐊᖅ, ᑲᔅᓯᓖᑦ ᑎᑭᐅᑎᓂᐊᖏᓯᓇᖅᑐᓂ ᐅᕙᖓᑦ 

ᖃᔭᖅᑐᕆᐊᕋᑉᑕ ᓯᑯᐃᓇᐅᖕᒪᓐ, ᐱᖃᓗᔭᐃᓇᐅᒪᓐ. 
 
Q ᐆᒪ ᐊᑦᖃ ᖃᐅᔨᒪᕕᐅᒃ? 
 
A ᑐᓪᕈᖅᑎᑦᑏᕕᒃ. 
 
Q ᑐᓪᕈᖅᑎᑦᑏᕕᒃ. 
 
A ᑖᒻᓇᐅᖕᒪᓐ ᖃᔭᖅᑐᕆᐊᖅᕕᒃᐳᑦ ᓴᒧᖓᓐᓄᐊᖅ ᖃᔭᖅᑐᖅᓯᒪᒐᑉᑕ. ᑕᓪᕙᓂ, 

ᓴᒧᖓᓗᓃᑦ ᓇᒧᑦ ᐱᓂᐊᖅᑐᒃᓴᐅᒐᓗᐊᖅᑐᒍᑦ, ᐅᕗᖓ ᓄᑦᖃᑲᐅᑎᒋᒃᖏᑦᐸᑦ 
ᐃᓐᓇᒃᓴᖁᑎᒃᐳᑦ. ᑕᐃᒪᕙᓪᓚᖅ ᖃᐃᓚᐃᑦᑑᒐᓗᐊᖅᑐᒍᑦ ᑕᑦᕿᖅᓯᐅᑎᓂᒃ ᓴᐃᕙᓂᒃ. 
ᓱᒧᑦᓗᓃᑦ ᓯᑯᐃᖅᓰᓂᐊᕋᓗᐊᕋᑉᑕ. ᕿᓐᒥᕗᑦ ᖃᓄᕆᖏᑦᒪᑕ, ᕿᓐᒥᖃᑦᑎᐊᖅᖢᑕᓗ 
ᑕᒻᒪᑉᑕ. ᓴᒧᖓ ᓄᑦᖃᑲᐅᑎᒋᒃᖏᑦᐸᓂᒃ ᓱᒧᖓᖅᓂᐊᖅᑐᒃᓴᐅᒐᓗᐊᖅᑐᒍᑦ ᕿᓐᒥᓄᑦ, 
ᐅᕙᓗᓃᑦ ᖃᔭᖅᒧᑦ ᖃᒡᓕᓂᐊᖅᑐᒃᓴᐅᒐᓗᐊᖅᑐᒍᑦ. ᐅᕙᓂ ᐃᒻᒪᒃᑎᑦᓇᒍ 
ᐅᕗᖓᖅᑑᒐᓗᐊᖅᑐᒍᑦ, ᓄᑦᖃᑲᐅᑎᒋᒃᒪᓂᒃ ᐊᑕᓂᕆᔭᕗᑦ, ᐃᓐᓇᒃᓴᐅᒃᒪᓂᒃ 
ᓈᓚᒃᓯᓐᓇᕋᑉᑎᒍ, ᑳᓯᓖᖅᓗ ᐊᒥᒐᐃᑦᑑᖏᑦᑐᖅ ᖃᐅᔨᒪᑉᓗᒍ, ᐅᖅᓱᖅᑑᖅᓗ ᖃᓄᖅ 
ᐅᖓᓯᒃᑎᒋᒃᒪᖓᖅ ᖃᐅᔨᒪᓇᒍ. ᐅᖓᓯᒋᑉᓗᒍ ᐃᓱᒪᒐᓗᐊᖅᑐᖓ. ᑳᓯᓖᓂᒃᓗ 
ᓈᒻᒪᒃᓂᐊᖅᒪᖓᑉᑕ ᖃᐅᔨᒪᓇᖓ, ᑕᐃᒪᐃᑦᑑᒐᒪ. ᐅᒻᖑᑦᔭᐅᓕᕋᑉᑕᓕ ᑕᒃᑰᒃ 
ᓄᓇᐅᔭᒃᑯᑦ ᑕᐅᑐᒃᑯᑉᑯ, ᐅᓇ ᑐᓪᕈᖅᑎᑦᑏᕕᒃ ᓄᓇᒋᖃᑦᑕᖅᒥᒐᑉᑎᒍ ᓴᒻᓇ. 
ᐅᖅᓱᖅᑑᖅ ᐊᕙᓂᕌᓗᒃ ᐃᑎᑦᓗᒍ, ᐊᑕᓂᐅᒍᒪᓗᓃᑦᓕ ᐃᒻᒪᖃᒃ, ᕿᓐᒥᓄᑦ ᓱᓕ 
ᓄᑦᖃᖅᓂᐊᓕᖏᑦᑑᒐᓗᐊᖅᑐᖓ. ᐄ, ᖃᐅᔨᒪᖏᑦᓚᒧᑦᓗ ᓂᕿᒧᑦ ᐊᐅᔭᓕᒫᖅ 
ᐊᐅᓚᕋᓗᐊᖅᑐᒍᑦ ᐅᕙᓂ ᑕᑦᕿᖅᓯᐅᑎᑦᓗ ᖃᑉᓯᖑᖅᖢᑎᒃ ᓯᑯᑦᑏᒐᑉᑕ ᐊᖁᑕᐃᑦᓚᒧᑦ 
ᓯᑯᒧᑦ. ᐱᓇᓱᐊᖅᕕᒃᓴᒥᒃᓗ ᐆᒪᔪᖃᖅᑐᒥᒃ ᖃᐅᔨᒪᓇᖓ. ᐅᓇᓕ ᖃᐅᔨᒪᒍᑉᑯ 
ᑎᑭᑦᑕᒃᓴᕆᒐᓗᐊᖅᓂᖅᑕᕋ ᐅᑭᐊᒃᑯᑦ, ᖃᐅᔨᒪᖏᑦᓚᒧᑦ ᐱᓇᓱᐊᖅᕕᒃᓴᒥᒃ 
ᓂᕿᒃᓴᒥᒃᓗᓃᑦ ᐊᔪᖅᓴᖅᔭᐃᓇᖅᔭᒃᖢᑕ ᑕᐃᒪᐃᑦᑑᓯᒪᕗᒍᑦ. 

 
Q ᑕᓴᒪᓂ ᐃᓄᒃᓱᓕᒃᔫᑉ ᖃᓂᖓᓃᓕᖅᑎᑦᓗᓯ? 
 
A ᐄ, ᐅᕙᓂ ᓴᒪᓂ. ᐄ, ᓂᕿᒥᒃ ᓂᕿᒥᒃ ᓵᒪᒃᓯᓯᒪᖏᑦᓇᑉᑕ ᐅᑭᐅᖅᒪᑦ 

ᕿᓐᒦᕈᑎᓪᕋᔭᒻᒪᕆᒃᓯᔪᖓ. ᕿᓂᕋᓱᐊᕈᒪ ᓴᒪᓂ ᐃᒻᒪᕆᓕᖅᓱᑕ, ᐃᒻᒪᖃᒃ ᑳᒻ 2-
ᒥᓗᓃᑦ - ᐃᓕᓱᑕ, ᖃᖅᔪᒥᒃ ᐃᑲᔫᑦᒥᒃ ᐱᓯᒪᒍᒪ ᐅᕙᓗᓃᑦ ᑯᑉᔭᓂᒃ ᐱᑎᑕᐅᓯᒪᒍᒪ 
ᑕᐃᖓᓂ ᑰᒃᔪᐊᒥᑦ ᓱᓇᒃᓴᖅᓯᐅᖅᐹᓪᓕᖅᓂᐊᖅᑑᒐᓗᐊᖅᑐᖓ. ᐊᔪᖅᓴᖅᓂᑉᑎᖕᓄᑦᓗ 
ᓱᓇᒃᓴᖅᓯᐅᓗᐊᖏᑦᓇᑉᑕ. ᐄ, ᑕᓴᒪ ᐊᔪᖅᓴᖅᓂᕆᔭᕗᑦ ᐅᖃᐅᓯᕆᔭᕋ, ᓂᕿᒃᓴᒧᑦᓗ 
ᐊᐅᓚᕈᓯᒃᓴᖅᓕᐅᖅᓂᖅᒧᑦᓗ ᐊᔪᖅᓴᕋᑉᑕ. ᐅᕙᑦᑎᐊᖅ ᐅᑲᓪᓚᒃᑲᒪ ᑕᓴᑉᓱᒪᓗᓃᑦ 

ᓴᓂᕋᒍᑦ ᐃᑲᔫᑎᑕᖃᖏᑦᒪᑦ ᑲᕙᒪᑦᑯᑦᓂᑦ ᐊᖑᓂᐊᕈᑦᒥᒃᓗ ᐅᖅᓱᒥᒃᓗ. ᐅᕙᒍᑦ 
ᐊᔪᖅᓴᖅᓱᑕᑦᑕᐅᖅ ᐱᓇᓱᐊᒐᓐᓄᐊᑉᑎᖕᓄᑦ ᑭᓯᐊᓂ ᑕᓴᒻᓇ ᐊᑐᖅᓯᒪᒐᑉᑎᒍ 
ᐊᒥᒐᐃᑦᑑᖏᑦᑲᓗᐊᖅᑎᑦᓗᒍ ᑕᓴᒪ ᑕᓴᒪ. ᐅᕙᖓᐃᓇᐅᖏᑦᒪᑦ 
ᓂᐱᓕᐅᖅᑎᑕᐅᔪᑐᐊᖑᖏᑦᓇᒪ, ᐃᒻᒪᖃᒃ ᑭᖑᓕᖅᒥᒃ ᑲᑎᒪᓗᑕ 
ᓂᐱᓕᐅᖅᑎᑕᐅᑉᓴᖅᓂᕈᑉᑕ ᐅᖃᐅᓯᒃᓴᖃᖅᓂᕈᒪ ᑕᐃᖓᓂ ᐅᖃᓪᓚᑉᓴᕈᒫᕆᕗᖓ. 
ᑕᓪᕙ ᐊᒃᓱᕈᖅᓇᓗᐊᖅᑐᒥᒃ ᐅᖃᓪᓚᐅᑎᒋᔭᒃᓴᒥᒃ ᐃᑦᖃᐅᒪᔭᒃᓴᖃᕈᐃᕋᒪ, ᑕᐃᖓᓂ 
ᓂᐱᓕᑦᑎᐊ... ᓂᑉᓕᖃᑕᐅᓂᐊᕋᒪ ᓂᑉᓕᑉᓵᕈᒫᕋᒪ ᑕᓪᕗᖓ ᓄᑦᖃᑲᓚᐅᖅᓂᐊᖁᖓ. 

 
Q ᐆᑮ, ᑕᐃᒪ? 
 
A ᐄᔭ, ᖁᐊᓇᖁᑎᓐ. 
 
Q ᖁᐊᓇᖁᑎᑦ, ᐄᔭ. 
 
 
 
 
 
 
 
 
 
 


